	Татарстан Республикасы Дәүләт Советы

мәгълүмат бюллетене


	Парламент хәбәрләре
	Парламентские вести


	Информационный бюллетень

 Государственного Совета Республики Татарстан 

	   №1-2  (186-187)
	            ГЫЙНВАР-ФЕВРАЛЬ,   2013 ел


БУ САНДА:

·  ХРОНИКА

· ДӘҮЛӘТ СОВЕТЫ КОМИТЕТЛАРЫНДА
· ДӘҮЛӘТ СОВЕТЫ УТЫРЫШЫ 
· ДЕПУТАТ БЕРЛӘШМӘЛӘРЕНДӘ
· ЧЫГЫШЛАР, БЕЛДЕРҮЛӘР ҺӘМ МӨРӘҖӘГАТЬЛӘР
· ДОКУМЕНТЛАР  ӘЙЛӘНЕШЕ
Казан- 2013
Баш мөхәррир -
Ратникова Р.А. – Татарстан Республикасы Дәүләт Советы Рәисе урынбасары 

Баш мөхәррир урынбасары -
Миңнуллин Р.М. – Татарстан Республикасы законнарының татар һәм рус телләрендәге текстлары тәңгәллеген билгеләү  комиссиясе рәисе 
Редакция коллегиясе:

Гусев А.П. – Татарстан Республикасы Дәүләт Советы Рәисе урынбасары,  Татарстан Республикасы Дәүләт Советында “Бердәм Россия” фракциясе җитәкчесе; 

Маврина Л.Н. – Татарстан Республикасы Дәүләт Советы Секретаре;

Вәлиев Р.И. – Татарстан Республикасы Дәүләт Советының Мәдәният, фән, мәгариф һәм милли мәсьәләләр комитеты рәисе;

Галиев М.Һ. – Татарстан Республикасы Дәүләт Советының Икътисад, инвестицияләр һәм эшкуарлык комитеты рәисе;

Миргалимов Х.Г. – Татарстан Республикасы Дәүләт Советының Дәүләт корылышы һәм җирле үзидарә комитеты рәисе урынбасары, Татарстан Республикасы Дәүләт Советында КПРФ фракциясе җитәкчесе;          

Водопьянова Т.П. – Татарстан Республикасы Дәүләт Советы депутаты;

Ощепков А.А. – Татарстан Республикасы Дәүләт Советы Аппаратының Хокук идарәсе башлыгы;

Һидиятуллин А.Р. – Татарстан Республикасы Дәүләт Советы Аппаратының Оештыру идарәсе башлыгы;

Макуева Р.Г. – Татарстан Республикасы Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге  башлыгы (мөхәррир);

Толчинский Л.Г. – "Татмедиа" ачык акционерлык җәмгыятенең   "Татар-информ" мәгълүмат агентлыгы” филиалы генераль директоры.

	
	                                        Хроника 


 ● 11 гыйнварда ТР Фәннәр академиясе президенты Әхмәт Мазһаровның 70 яшьлек юбилее уңаеннан тантана булып үтте. Анда ТР Дәүләт Советы Рәисе Фәрит Мөхәммәтшин, ТР Премьер-министры беренче урынбасары Равил Моратов, вице-спикер Римма Ратникова, башка рәсми затлар, Татарстан, Россия һәм чит ил галимнәре катнашты.  
Әхмәт Мазһаровны ТР Дәүләт Советы депутатлары исеменнән котлап, Фәрит Мөхәммәтшин аңа кыйммәтле металлдан эшләнгән Татарстан парламенты сурәтләнгән истәлек бүләге тапшырды. Спикер Татарстанның фәнни куәтен югалтмыйча, фәнни мәктәпләрне, вуз фәнен берләштереп, аны республикага һәм икътисадына хезмәт иттерү бурычы куелып, 1991 елда ТР Фәннәр академиясе оештырылуын билгеләп үтте. 
Юбилярны шулай ук Фәннәр академиясен гамәлгә куйган ТР Министрлар Кабинеты ягыннан кураторлык итүче ТР Премьер-министры беренче урынбасары Равил Моратов та кайнар котлады. 

Әлеге чараны алып барган ТФА вице-президенты Альберт Абдуллин, Әхмәт Мазһар улы җитәкчелегендә, чыннан да, академиянең республикабызның социаль һәм икътисадый үсеше, татар халкы тарихы һәм мәдәнияте проблемалары белән шөгыльләнгән тикшеренү институтлары, югары уку йортлары, шактый гына сәнәгать предприятиеләре өчен берләшү үзәгенә әйләнүен билгеләп үтте. 
● 14 гыйнварда ТР Дәүләт Советы Рәисе Фәрит Мөхәммәтшин Зәй районына эш сәфәрен Сәвәләй авылында сафка бастырылган модульле табиб амбулаториясен караудан башлады. Аны район башлыгы Татьяна Воропаева, ТР сәламәтлек саклау министры Айрат Фәррахов, ТР мәгариф һәм фән министрының беренче урынбасары Данил Мостафин һәм башка рәсми затлар озатып йөрде.

Фәрит Мөхәммәтшин модульле бинаны төзеп бирүче Азнакай “Нефтемаш” ширкәте генераль директоры Марат Гайсинга Татарстан Дәүләт Советы Рәисенең Рәхмәт хатын тапшырды. 

Фәрит Мөхәммәтшинның эш сәфәре шәһәрнең “Кояшкай” балалар бакчасында дәвам итте. Агымдагы елда 50 еллык юбилеен билгеләп үткән бакча “Сабыйларга җылылык һәм уңайлык бүләк итик” дигән муниципаль программа кысаларында Әлмәт шәһәренең "СМП-Нефтегаз”оешмасы ярдәме белән заманча итеп төзекләндерелгән,15 миллион сумлык капиталь төзекләндерү эшләре башкарылган, 660 мең сумлык эш җирле бюджет хисабыннан финансланган. 

Район башлыгы Татьяна Воропаева исә: “Бездә күп муниципаль программалар киләчәк буынны тәрбияле, акыллы, мәрхәмәтле затлар итеп тәрбияләү өчен уңай шартлар тудыруга юнәлтелгән. Чөнки баланың үз иленең лаеклы гражданы булып үсүе мөһим”, – диде. 

Соңыннан Фәрит Мөхәммәтшин төп спонсор “СПМ-Нефтегаз” ширкәте җитәкчесе Фоат Комаровка Дәүләт Советы Рәисенең Рәхмәт хатын тапшырды. 

Эш сәфәре ахырында Фәрит Мөхәммәтшин “Зәй ит комбинаты” ширкәтен ачуда катнашты. 

   ● 15 гыйнварда Татарстан парламенты эшчәнлеген яктырту өчен даими аккредитация алган журналистлар өчен таныштыру семинары узды.  Анда ТР Дәүләт Советы Рәисе Фәрит Мөхәммәтшин, Дәүләт Советы Рәисе урынбасары, ТР Журналистлар берлеге рәисе Римма Ратникова, Дәүләт Советы Секретаре Лилия Маврина, парламентның Мәдәният, фән, мәгариф һәм милли мәсьәләләр комитеты рәисе Разил Вәлиев, Дәүләт Советы Аппаратының Хокук идарәсе җитәкчесе Андрей Ощепков катнашты. 
 Дәүләт Советы эшчәнлеген яктыртучы каләм ияләре халык белән хакимиятнең закон чыгару органы арасындагы күпер вазифасын үти. Моны үз чыгышында парламент рәисе Фәрит Мөхәммәтшин кат-кат билгеләп үтте. 
Фәрит Мөхәммәтшин, 2012 елда республика парламентының төп эшчәнлек юнәлешләре белән таныштырып, узган ел парламент тыңлауларында тарихи-мәдәни мирасны саклау, этноконфессиональ экстремизмга каршы тору, торак-коммуналь хезмәтләр һ.б. актуаль темалар буенча җитди дискуссияләр узуын сөйләде. 

Республика парламенты тарафыннан узган ел 94 канун кабул ителгән, Татарстан Президентын сайлауны торгызуга кагылышлы норматив-хокукый актлар пакеты расланган, 2013 елга һәм 2014-2015 елларның планлы чорына бюджет кабул ителгән һ.б. Фәрит Мөхәммәтшин алда торган төп бурычлардан Татарстанның федераль бюджетка кредитлар буенча 65,5 млрд сумлык бурычларын кичектереп тору турында ирешелгән килешүне закон белән рәсмиләштерүне атады. 

Фәрит Мөхәммәтшин, масс- медиа өлкәсендәге вәзгыятькә тукталып, 1990-2000 еллар белән чагыштырганда, мәгълүмат чараларының матди-техник базасы ныгуына, журналистларның җәмгыять алдындагы җаваплылыгы артуына, проблемалар чишелешенә үз карашы, тәкъдимнәре булган анализлы материалларның күбәюенә игътибар юнәлтте. 

     Фәрит Мөхәммәтшин парламент белән журналистлар арасындагы конструктив хезмәттәшлек алга таба да дәвам итәр дигән теләктә калды. 
      ● 17 гыйнварда Татарстан Халыклары дуслыгы йортында Россия Рәссамнар берлеге әгъзасы, ЮНЕСКОның “Яңа эра” Дөнья сынлы сәнгать академиясенең хакыйкый әгъзасы, танылган чуваш рәссамы Георгий Фомиряковның “Ата-бабалар васыяте” дип аталган картиналар күргәзмәсе ачылды. Күргәзмәне ТР Дәүләт Советы Рәисе, ТР халыклары ассамблеясе советы рәисе Фәрит Мөхәммәтшин да карады.
      “Мондый күргәзмәгә карата кызыксыну зур булыр, аны укучылар, аларның ата-аналары, профессиональ сәнгатькәрләр югары бәяләр дип уйлыйм, - дип саный Фәрит Мөхәммәтшин. – Мондый күргәзмәләрнең милли музыкаль чыгышлар белән үрелеп бирелүе шатландыра”. 

     Күренекле якташларын котларга дип чувашларның “Салам” фольклор коллективы, шулай ук сәнгатькәрләр һәм яшь рәссамнар килгән иде.      

       ● 21 гыйнварда ТР Фәннәр академиясендә дөньякүләм танылган татар галиме, Россия һәм Татарстан Фәннәр академияләре академигы, физика-математика фәннәре докторы, АКШның Мэриленд штаты университеты профессоры, әлеге уку йортының “Көнчыгыш-Көнбатыш” фәнни тикшеренүләр үзәген җитәкләүче Роальд Сәгъдиевнең 80 яшьлек юбилее уңаеннан тантаналы чара узды. 
       Юбилей кичәсендә ТР Дәүләт Советы Рәисе Фәрит Мөхәммәтшин, ТР Премьер-министры беренче урынбасары Равил Моратов, ТР Фәннәр академиясе президенты Әхмәт Мазһаров, республика министрлыклары җитәкчеләре, фәнни җәмгыятьләр вәкилләре катнашты.
      Юбилярны Татарстан Республикасы җитәкчелеге исеменнән котлап, ТР Дәүләт Советы Рәисе Фәрит Мөхәммәтшин: “Миңа бу югары трибунадан дөньякүләм танылган галим булган татар халкының улы юбилеенда сүз әйтергә туры килүе белән горурланам. Роальд Сәгъдиев бөтен дөньяга халкыбызның мондый яхшы уллары булуын күрсәтте. Мондый кешеләр аз. АКШта яшәп, ул бервакытта да Татарстан, Россия белән элемтәне өзмәде. Академия утырышларында булырга вакыт һәм мөмкинлекләр таба”, - диде. 
     Шулай ук юбилярны РФА Океанология институты директоры Роберт Нигъмәтуллин, РФА Казан фәнни үзәге рәисе Олег Синяшин, КФУ ректоры, ТР Дәүләт Советы депутаты Илшат Гафуров, “Казан Кремле” дәүләт тарихи-архитектура һәм сәнгать музее-тыюлыгы директоры Зилә Вәлиева, ТР халык шагыйре Ренат Харис котлады. 
 ● 24 гыйнварда ТР Дәүләт Советы Президиумында ТР Дәүләт гимнына иң яхшы текст проектын ачыклау буенча бәйге үткәрү комиссиясе эшчәнлегенә нәтиҗәләр чыгарылды. 
Парламент башлыгы Фәрит Мөхәммәтшин, утырышны ачып, ТРның дәүләт символлары расланганга ике дистә ел узуын искә төшерде. Узган елның туксанынчы еллар башында ТР Дәүләт гимны сүзләрсез генә кабул ителгән иде. Спикер сүзләренчә, бүген республиканың аякка басуын дәлилләүче процессларга объектив бәя бирергә була. Бу, үз чиратында, гимнны сүзләр белән баету мөмкинлеген бирә.

Комиссия эше нәтиҗәләре турында аның рәисе, вице-спикер Римма Ратникова хисап тотты. Ул тырышлык сорый торган һәм гадәттән тыш катлаулы бу эш барышында яшерен тавыш бирү юлы белән бер проектның ачыклануын билгеләп үтте. 

Гимнның рус телендәге текстына килгәндә, Римма Ратникова бәйге турында нигезләмә буенча, татар теленнән рус теленә тәрҗемә ясалган. Моның өчен республикадагы иң яхшы тәрҗемәчеләр һәм шагыйрьләр - Николай Алешков, Николай Беляев, Борис Вайнер, Наилә Ахунова, Алена Кәримова, Филипп Пираев җәлеп ителгән. Алар шулай ук комиссиягә берничә дистә вариант тәкъдим иткән. Комиссия иң яхшысы дип яшь шагыйрь Филипп Пираевныкын билгеләгән.

Шулай итеп, гимн тексты проектының авторларын “Рамазан Байтимеров сүзләре, Гәрәй Рәхимнең әдәби эшкәртүендә, Филипп Пираев тәрҗемәсе”, дип билгеләргә тәкъдим ителә.

Фикер алышканнан соң, Россия һәм Татарстанның халык артисты, Казан дәүләт консерваториясе профессоры Зилә Сөнгатуллина гимнны башкарып күрсәтте. Казан дәүләт консерваториясе ректоры Рубин Абдуллин фортепианода уйнады.

Президиум әгъзалары бертавыштан ТРның иң яхшы Дәүләт гимны тексты проектын ачыклау буенча бәйге үткәрү комиссиясе эшчәнлеге нәтиҗәләре турында карар кабул итте. Аның нигезендә әлеге иҗади бәйге тәмамланган дип санала. 

Дәүләт корылышы һәм җирле үзидарә комитетына парламент каравына “Татарстан Республикасының дәүләт символлары турында” ТР Законына үзгәрешләр кертү хакында” закон проектын кертү күрсәтмәсе бирелде. Бу законны ТРның Дәүләт гимны тексты белән тулыландыру сорала. Парламентның февральдә узачак чираттагы сессиясендә әсәр беренче тапкыр башкарылачак дип көтелә. Аннан соң парламент каравына “Татарстан Республикасының дәүләт символлары турында” ТР Законына үзгәрешләр кертү хакында” закон проекты кертеләчәк.
● 24 гыйнварда ТР Дәүләт Советының  Балалар республика клиник хастаханәсендә узган күчмә Президиум утырышында дүртенче чакырылыш ТР Дәүләт Советының утыз җиденче утырышы 31 гыйнварда узачагы хәбәр ителде. Президиум утырышын парламент башлыгы Фәрит Мөхәммәтшин алып барды.  

Утырышның рәсми өлеше башланганчы, анда катнашучылар балалар хастаханәсенең төрле бүлекләрен карады, сәламәтлек саклау системасын яңартып кору программасын тормышка ашыру нәтиҗәләре белән танышты.

Утырышта ТР Премьер-министры урынбасары Әсгать Сәфәров, ТР Сәламәтлек саклау министры Айрат Фәррахов, ТРда Бала хокуклары буенча вәкил Гүзәл Удачина, шулай ук республиканың Сәламәтлек саклау министрлыгы вәкилләре һ.б. катнашты. 
ТР Сәламәтлек саклау министры Айрат Фәррахов исә кимчелекле яклар турында сөйләде. 
ТР Премьер-министры урынбасары Әсгать Сәфәров журналистлар белән сөйләшү вакытында үткән елда балаларны саклауның илкүләм стратегиясе кабул ителгәнлеген һәм РФ субъектларына шундый ук программаларны кабул итәргә йөкләмә бирелүен әйтте. 
  ● 25 гыйнварда, Россия студентлары көнендә, Владивостокта XXVII Бөтендөнья җәйге Универсиада уты эстафетасының Россия этабы старт алды. Владивостоктан турыдан-туры трансляцияне “Россия 24” телеканалы алып барды.

Универсиада уты эстафетасы стартында РФ Хөкүмәте Рәисенең беренче урынбасары, Универсиадага әзерлек һәм үткәрү буенча оештыру комитеты рәисе Игорь Шувалов, Татарстан Президенты Рөстәм Миңнеханов, Приморье крае губернаторы Владимир Миклушевский, РФ Спорт министры урынбасары Сергей Шелпаков, Россия студентлар спорт берлеге президенты, Халыкара студентлар спорты федерациясенең беренче вице-президенты Олег Матыцин, Казан шәһәре мэры Илсур Метшин, “Казан 2013” Башкарма дирекциясе генераль директоры Владимир Леонов һәм башкалар катнашты.

Моннан тыш, бүген Владивостокны Универсиада-2013 хуҗабикәсе Казан белән тоташтыручы телекүпер дә оештырылды. Футбол стадионының төзелеш мәйданыннан Владивосток белән элемтәгә Татарстан Дәүләт Советы Рәисе Фәрит Мөхәммәтшин һәм җиңел атлетика буенча олимпия чемпионкасы Юлия Зарипова чыкты. 

“Монда, универсиаданың ачылышы һәм ябылышы узачак иң зур футбол стадионы мәйданында, яшьләр, волонтерлар, яшьләр җыелган, - дип мөрәҗәгать итте Фәрит Мөхәммәтшин телекүпердә катнашучыларга. – Без түземсезлек белән Универсиада утының Россия җиренә килеп җитүен көтәбез”.  

● 25 гыйнварда шәһәр һәм район прокурорлары катнашында ТР Прокуратурасы коллегиясенең киңәйтелгән утырышы узды. Аның эшендә ТР Дәүләт Советы Рәисе Фәрит Мөхәммәтшин катнашты. 
Шулай ук ТР Премьер-министры урынбасары Әсгать Сәфәров, ТР буенча Баш инспектор Рөстәм Идрисов, Идел буе федераль округында РФ Генераль прокуратурасы идарәсе җитәкчесе урынбасары Илья Иванов, республика хакимият башкарма органнары, хокук тәртибе һәм суд органнары, эксперт учреждениеләре җитәкчеләре, ТР Прокуратурасы коллегиясе әгъзалары һәм республика прокуратурасы аппараты структура бүлекчәләре җитәкчеләре чакырылган иде. 

Республика прокуроры Кафил Әмиров “Татарстан Республикасы прокуратурасының 2012 ел эшчәнлеге нәтиҗәләре, законлылык һәм хокук тәртибен ныгыту буенча актуаль мәсьәләләр” турындагы доклад белән чыкты. Ул Россия Федерациясе хокукый җирлегенең берлеген тәэмин итү, гражданнарның  хезмәт, торак өлкәсендәге хокукларын яклау һәм кире кайтару, җинаятьчелек һәм ришвәтчелек белән көрәш буенча нәтиҗәле чараларны тормышка ашыру мәсьәләләренә тукталды.  

ТР Дәүләт Советы Рәисе Фәрит Мөхәммәтшин үз чыгышында прокуратураның хезмәт өлкәсендәге законнарның үтәлешен күзәтү, хокук саклау органнарының җинаятьчелеккә каршы көрәш эшендә прокуратура органнарының координацияләү буенча эшенә югары бәя бирде. Агымдагы елда ул прокуратурага торак-коммуналь хуҗалык, социаль өлкәдә закон үтәлеше мәсьәләләренә игътибар бирергә кирәклеген ассызыклап үтте. Шулай ук Универсиадага әзерлек тәмамланганда һәм аны үткәргәндә законнарның үтәлешен тәэмин итү чараларын да кабул итәргә кирәк. 

Фәрит Мөхәммәтшин бер төркем прокуратура хезмәткәрләренә дәүләт бүләкләрен тапшырды, алар алдына куелган бурычларны хәл итүдә уңышлар теләде.
● 25 гыйнварда Казанның “Пирамида” мәдәни-күңел ачу комплексында “Ел студенты-2012” конкурсына йомгак ясалды. Җиңүчеләрне тәбрикләргә ТР Дәүләт Советы Рәисе Фәрит Мөхәммәтшин килде.
Спикер, Татарстан югары уку йортларының студентларын, укытучылары һәм ректорларын  сәламләп, аларны Татьяна көне – Россия студентлары көне белән котлады. 
Татарстан парламенты сүзләренчә, республикада сигезенче тапкыр оештырылган “Ел студенты” бәйгесе ел саен ниндидер яңалык алып килә. 

Татарстан парламенты башлыгы алкышлар астында “Ел студенты – 2012” номинациясендә җиңү яулаучыны игълан итте. Ул – Идел буе дәүләт физик культура, спорт һәм туризм академиясе студенты Дарья Осенкова. Д.Осенкова дөньяның иң яхшы югары уку йортларының берсендә белем алу өчен сертификатка лаек булды.  

Төрле номинацияләрдә җиңүгә дәгъва кылган студентларны һәм лауреатларны шулай ук ТР Дәүләт Советы Рәисе урынбасары Римма Ратникова, Россия студентлар спорты берлеге президенты Олег Матыцин, “Казан 2013” Башкарма дирекциясенең аппарат җитәкчесе – генераль директор киңәшчесе Лариса Сулима, ТР Хезмәт, мәшгульлек һәм социаль яклау министры Айрат Шәфигуллин, ТР Яшьләр эшләре, спорт һәм туризм министры Рафис Борһанов, ТР Эчке эшләр министрлыгының Юл хәрәкәте иминлеге дәүләт инспекциясе идарәсе башлыгы Рифкать Миңнеханов һәм башкалар котлады.
● 29 гыйнварда ТР Дәүләт Советы Рәисе Фәрит Мөхәммәтшин “Татарстан” ДТРК радиосы туры эфирында “Депутат каналы” программасында катнашу барышында радио тыңлаучылар сорауларына җавап бирде.
Парламент җитәкчесе республиканың социаль-икътисадый үсешенә кагылышлы көнүзәк проблемалары белән таныштырды, 2012 елдагы эшчәнлеккә нәтиҗә ясады. 
Фәрит Мөхәммәтшин, агымдагы ел бурычларына тукталып: “Безнең төп бурыч  2013 елда Казанда 27 нче Бөтендөнья җәйге Универсиаданы югары дәрәҗәдә үткәрү”, - дип ассызыклады. Агымдагы елның мартында Страсбургта Европа сараенда Татарстан Республикасы көне кысаларында Универсиаданы тәкъдим итү көтелә. Фәрит Мөхәммәтшин, Европа Советы Җирле һәм төбәк хакимиятләре конгрессының Актуаль мәсьәләләре буенча комитет рәисе вазыйфасына сайлап куелгач та, шундый тәкъдим белән чыкты. Бу тәкъдим конресстагы хезмәттәшләре тарафыннан хупланды.
Радио эфирында спикер ТР Дәүләт гимны текстының иң яхшы проектына бәйге үткәрү комиссиясе эше нәтиҗәләре турында да сөйләде. 
Тапшыру барышында Дәүләт Советы Рәисенә Татарстанның төрле почмакларыннан радио тыңлаучылар сорау бирде. Әгерҗе районында яшәүче кеше туган авылы Крынды мәктәбе өчен борчылуын белдерде. Парламент җитәкчесе бу мәсьәләне контрольгә алырга һәм Әгерҗе районы Советы депутатлары игътибарын аңа юнәлтергә вәгъдә итте. 
Фәрит Мөхәммәтшин, мәгариф өлкәсен бәяләп, 2013 елның 1 сентябреннән “Россия Федерациясендә мәгариф турында” яңа Федераль закон үз көченә керүе белән бәйле яңалыклар турында сөйләде. 
ТР Дәүләт Советы Рәисе тапшыру ахырында халык белән турыдан-туры элемтә үткәрүнең әһәмиятле булуын билгеләп үтте. “Кешеләр үзләрен бик борчыган мәсьәләләр хакында хәбәр итә. Без көндәлек эшебездә гражданнарның теге яки бу мәсьәлә буенча фикерләрен исәпкә алабыз”, - дип ассызыклады ул. 
Эфирда  татар теленең дәүләт теле буларак статусы, гомумбелем бирү учреждениеләрендә татар телен укыту сыйфаты турында да сораулар бирелде. Радиотыңлаучыларның берсе, якынлашып килүче Универсиаданы исәпкә алып, ТР Дәүләт гимны текстын тизрәк раслауны теләде. 
● 30 гыйнварда ТР Хезмәт, мәшгульлек һәм социаль яклау министрлыгы узган елгы эшчәнлегенә йомгак ясап, агымдагы елга яңа бурычлар билгеләде. Коллегия утырышында ТР Дәүләт Советы Рәисе Фәрит Мөхәммәтшин да катнашты. 
Анда шулай ук РФ Мәгариф һәм фән министры урынбасары Александр Климов, РФ Хисап палатасы инспекциясе башлыгы Сергей Селиверстов, ТР Муниципаль берәмлекләр советы рәисе Минсәгыйть Шакиров, ТРда Кеше хокуклары буенча вәкаләтле вәкил Сәрия Сабурская, ТР Президент Аппараты, Дәүләт Советы, Министрлар Кабинеты Аппараты вәкилләре, министрлык һәм ведомство җитәкчеләре һәм башкалар катнашты. 
 Төп доклад белән министр Айрат Шәфигуллин чыкты. Министрлык эшчәнлегенә төп бәяләмәне спикер Фәрит Мөхәммәтшин бирде. 
Министр докладында яңгыраган, тәкъдим ителүче вакансияләрнең ике тапкыр артуы хисабына эшсезлек кимүе турындагы мәгълүматка килгәндә, Фәрит Мөхәммәтшин, Татарстанның эшсезлек дәрәҗәсе буенча түбән күрсәткечләргә ия төбәкләр исемлегенә керүен ассызыклап узды. 
Фәрит Мөхәммәтшин билгеләп үткәнчә, 2009-2012 елларда Татарстанда 39,2 мең эшсез кеше, дәүләт субсидияләрен эшкә җигеп, үз эшләрен ачуга ирешкән. Тикшерү күрсәткәнчә, аларның 60,3 проценты бизнесын туктаткан. 
Читтән эшче көчләр җәлеп итү мәсьәләсенә килгәндә, спикер фикеренчә, безгә булдыклы, шәп кешеләр килә дип әйтеп булмый. Алтын куллы чын һөнәр осталары бик аз алар арасында. 
 Ул шулай ук җылылык өчен тарифлар арту сәбәпле, халыкны субсидияләр белән тәэмин итү, “Һәркемгә уңайлы мохит”, “Интернет-долголетие” программалары турында фикерләрен җиткерде.
Фәрит Мөхәммәтшин, 2013 нче елгы эш планына тукталып, бюджет тармагы хезмәткәрләренең эш хакын арттыру, физик мөмкинлекләре чикле булган затларны эш урыннары белән тәэмин итү, производствода травматизмны киметү, мигрантларны җәлеп итү мәсьәләләрен җайга салу буенча бурычларны искәртеп үтте. 
● 8 февральдә ТР Дәүләт Советы Рәисе, Татарстан Президенты карамагындагы ватандашлар эшләре буенча Координацион Совет рәисе Фәрит Мөхәммәтшин Америка Кушма Штатларына кыска вакытлы эш сәфәре кысаларында күренекле татар галименең юбилеена багышланган “Роальд Сәгъдиев – 80” дип исемләнгән халыкара симпозиумда катнашты.
Татарстан делегациясенә ТР Фәннәр академиясе президенты Әхмәт Мазһаров, Казан (Идел буе) федераль университеты президенты Мәгъзүм Сәлахов, Татарстан Республикасының АКШтагы РФ Сәүдә вәкиллеге карамагындагы вәкиле һәм башка рәсми затлар керде. 

Фәрит Мөхәммәтшин симпозиумда катнашучыларны Татарстан Дәүләт Советы һәм Хөкүмәте исеменнән сәламләде. 
Симпозиум кысаларында Фәрит Мөхәммәтшин һәм Татарстан Республикасы делегациясе фәнни җәмәгатьчелек вәкилләре – Нобель премиясе лауреатлары һәм Мэриленд университеты җитәкчелеге белән очрашты һәм сөйләшүләр алып барды. Аерым алганда, фәнни-белем бирү өлкәсендәге хезмәттәшлекне ныгыту аспектлары турында фикер алышынды.

Аннан соң Фәрит Мөхәммәтшин Бөтендөнья банкының идарәче директоры Шри Мульяни Индравати белән әлеге оешманың штаб фатирында очрашты. Парламент башлыгы халыкара финанс структурасының Татарстан Республикасы белән хезмәттәшлек дәрәҗәсен югары бәяләде. 

● 8 февральдә ТР Дәүләт Советында Татарстан парламенты депутатлары ярдәмчеләре өчен “ТР Дәүләт Советы депутатлары ярдәмчеләре эшчәнлегенең хокукый һәм оештыру аспектлары” дигән  семинар узды. 

Семинар ТР Дәүләт Советы Секретаре Лилия Мавринаның парламент корылышы, составы һәм төп эш юнәлешләре турында сөйләве белән ачылып китте.  

Шулай ук ТР Дәүләт Советы Аппаратының структур бүлекчәләре җитәкчеләре ТР Дәүләт Советы депутатлары эшчәнлеген хокукый яктан җайга салу, эш башкару, депутатларның сайлау округындагы эш формалары һәм алымнары белән таныштырды. Депутат ярдәмчеләре үз чиратында эш, аерым алганда, гражданнар мөрәҗәгатьләре белән эшләү өлкәсендәге тәҗрибәсе белән уртаклашты. 
● 11 февральдә Татарстан парламенты башлыгы, Европа берлеге Җирле һәм төбәкләр хакимиятләре конгрессының Актуаль мәсьәләләр комитеты рәисе Фәрит Мөхәммәтшин Андорра-ла-Велья (Андорра Князьлеге) шәһәрендә Конгресс Бюросы утырышында катнашты.

Утырышта катнашучылар 2013 елга эш планын һәм чаралар календарен карады. Көн үзәгенә Конгрессның 24 нче сессиясенә әзерлек мәсьәләсе чыгарылды. 
Бюро утырышында Фәрит Мөхәммәтшин хезмәттәшләренә Страсбургта 24 нче сессия кысаларында Татарстан көнен уздырырга әзерлек турында сөйләде. Страсбургта Европа Сараенда узачак чарада ТР Президенты Рөстәм Миңнехановның катнашуы көтелә. 

Татарстан парламенты башлыгы Фәрит Мөхәммәтшин моңа кадәр билгеләп үткәнчә, Страсбургта Татарстан көнен уздыруның максаты –Казанны студентлар спорты башкаласы, илнең алдынгы фәнни һәм мәгариф үзәкләренең берсе буларак күрсәтү. 
●  13 февральдә Казанда бер көнлек эш сәфәрендә булган РФ ФҖ Федерация Советы Рәисе Валентина Матвиенко ТР Дәүләт Советы Рәисе Фәрит Мөхәммәтшин һәм республика парламенты депутатлары белән очрашты. 
Дәүләт Советындагы очрашуын ачып җибәреп, спикер Фәрит Мөхәммәтшин Валентина Матвиенко визитына һәм традиция буенча РФ субъекты – Татарстан парламенты депутатлары белән очрашуга мөмкинлек тууга шат булуын белдерде. 
“Әлбәттә, Казанның үсешенә Универсиадага әзерләнү көчле йогынты ясады”, - дип, ул халыкара уеннар уздырылу аркасында биредәге проблемаларны тиз арада хәл итәргә юл ачылуын ассызыклап үтте. 
“Мондый очрашулар фикерләү өчен азык бирә”, - дип, В.Матвиенко диалог вакытында гына федераль законнарны үстерү, федераль законнар һәм төбәк законнарын координацияләү турында фикерләшеп булуын, бу өлкәдә нәтиҗәле хезмәттәшлек итәргә мөмкинлек тудыруын билгеләп үтте. 
Аның сүзләренә караганда, Федерация Советында төбәкләрне борчыган проблемалар турында фикер алышына. Шуңа күрә Федерация Советы белән төбәк парламентлары элемтәләре тыгызрак булырга тиеш, дип саный ул. 

Депутатлар белән очрашу вакытында Валентина Матвиенко илдә бер чын президент булырга тиеш дип белдерде. “Төбәк башлыкларының ничек аталуы беркемне дә кимсетми дип уйлыйм. Иң мөһиме - аның нәтиҗәле эшләве, ихтирамга лаек һәм халык тарафыннан хуплана торган кеше булуы кирәк”, - дип саный ул.
Ул парламентарийларның РФ төбәкләрен берләштерү мөмкинлеге турындагы соравына җавап бирде. 
● 13 февральдә РФ Федерация Советы Рәисе Валентина Матвиенко Казанда IT-паркның конференц-залында студентлар белән очрашты.
Очрашуга Валентина Матвиенко белән бергә ТР Дәүләт Советы Рәисе Фәрит Мөхәммәтшин, ТР Мәгариф һәм фән министры Энгель Фәттахов, Федерация Советының Фән, мәгариф, мәдәният һәм мәгълүмати сәясәт комитеты рәисе Зинаида Драгункина һәм ТР Студентлар лигасы башлыгы Тимур Сөләйманов килде. 
Түгәрәк өстәл артында Казанның алдынгы вузлары студентлары җыелган, һәрберсе алдан ук нинди сорау бирәсен уйлап куйган иде. 

ТР Дәүләт Советы Рәисе Фәрит Мөхәммәтшин бюджет хисабына белем алган студентларны белгечлек буенча эшкә җибәрүгә кагылышлы закон проекты турында сөйләде. 

● 13 февральдә РФ Федерация Советы Рәисе Валентина Матвиенко ТР Халыклар дуслыгы йортында һәм Универсиада авылында булды. Аны ТР Дәүләт Советы Рәисе Фәрит Мөхәммәтшин озатып йөрде. 

Экскурсия барышында ТР Халыклары ассамблеясе Советы башкарма комитеты җитәкчесе Николай Владимиров ассамблеянең Татарстан Республикасы халыклары мәдәниятын саклау һәм үстерү буенча эшчәнлеге белән таныштырды. 
Валентина Матвиенко аннан соң ТР Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин, КФУ ректоры Илшат Гафуров, Универсиада авылы мэры Фәрит Габделганиев белән бергә Универсиада авылында булды. Биредә ул хөрмәтле кунаклар китабында үз фикерләрен теркәп калдырды. 
● 14 февральдә узган республика парламенты Президиум утырышында дүртенче чакырылыш ТР Дәүләт Советының утыз сигезенче утырышы 21 февральдә Татарстан парламенты бинасында узачагы билгеле булды. Утырышны Татарстан парламенты башлыгы Фәрит Мөхәммәтшин алып барды.

ТР Дәүләт Советы Секретаре Лилия Маврина белдергәнчә, сессиянең көн тәртибенә 36 мәсьәлә кертелә. Алар арасында Татарстан Республикасының 13 закон проекты, федераль закон проектлары, закон чыгару инициативалары һәм РФ субъектлары дәүләт хакимиятенең закон чыгару (вәкиллекле) органнарының мөрәҗәгатьләре бар. 

“Хөкүмәт сәгате” ата-ана кайгыртуыннан мәхрүм калган балаларны урнаштыру һәм аларга дәүләт ярдәме күрсәтүгә бәйле законнарның үтәлешенә багышланыр дип көтелә. 

Утырыш вакытында спикер ТР Президентының Татарстан Республикасы башкарма хакимият органнары эшчәнлегенә багышланган хисабына кертү өчен ТР Дәүләт Советы комитетлары һәм депутат берләшмәләреннән 29 тәкъдим юлланганлыгын хәбәр итте. 

● 18 февральдә ТР Дәүләт Советы Рәисе Фәрит Мөхәммәтшин республиканың Балык Бистәсе муниципаль районына эш сәфәре кысаларында район Советының хисап сессиясендә катнашты. 
Татарстан парламенты җитәкчесе Балык Бистәсе районы башлыгы Илһам Вәлиев озатуында Качкалак авылында фермер Камил Гобәйдуллин хуҗалыгында булды. 

Балык Бистәсе районы Советы утырышы хакимият бинасында узды. Илһам Вәлиев “2012 елда социаль-икътисади үсеш нәтиҗәләре һәм 2013 елга бурычлар” турындагы доклад белән чыкты
“2012 ел республика җитәкчелеге тарафыннан уңай бәяләнә”, - дип билгеләп үтте Фәрит Мөхәммәтшин утырышта ясаган чыгышында. 
“Республикада яшәү дәрәҗәсен яхшырту юлында җитди адым ясадык”, - дип ассызыклады Дәүләт Советы Рәисе һәм социаль юнәлештәге мөһим программаларны атады, шул исәптә авыл клубларын төзекләндерү һәм ФАПлар төзелеше дә бар. 

Фәрит Мөхәммәтшин муниципаль районнарда квалификацияле белгечләр җитешмәү проблемасына, Бөтендөнья сәүдә оешмасына керү процессында туган яңа бурычларга тукталды. 
Фәрит Мөхәммәтшин Балык Бистәсе районының социаль-икътисадый үсеше нәтиҗәләре турында сөйләгәндә, муниципаль хакимиятнең республика программаларында катнашу активлыгын уңай бәяләде. Аның сүзләренә караганда, соңгы елларда юл төзелеше, мөһим социаль объектларны ремонтлау, Бөек Ватан сугышы ветераннарын һәм фронтовикларның тол хатыннарын торак белән тәэмин итү буенча күп эш башкарылганлыгын әйтте. 

Балык Бистәсе районы Совет утырышында ТР Дәүләт Советы депутаты – “Казан май комбинаты” ААҖ Директорлар Советы рәисе Дмитрий Самаренкин, ТР Президенты Аппараты һәм ТР Дәүләт Советы Аппараты хезмәткәрләре катнашты.
● 19 февральдә Мәскәүдә герой шагыйрь Муса Җәлилнең тууына 107 ел тулуын билгеләп үтү кысаларында Ватанны саклаучылар көне алдыннан Татарстан Республикасының Россия Федерациясендәге Тулы вәкаләтле вәкиле карамагындагы Офицерлар клубы утырышы узды. Утырыш алдыннан ТР Дәүләт Советы Рәисе Фәрит Мөхәммәтшин һәм Мәскәү шәһәр Думасы Рәисе Владимир Платонов Муса Җәлил һәйкәленә чәчәкләр салды. 
Легендар татар шагыйре хөрмәтенә Президент оркестры Россия Федерациясе гимнын башкарды. Президент полкы һәм кадет корпусының ике ротасы тантаналы марш атлады. Аннан Фәрит Мөхәммәтшин Татарстан Республикасыннан хәрби хезмәткә чакырылучылар белән аралашты. Тантана истәлекле бүләкләр тапшыру белән тәмамланды.

Офицерлар клубы утырышы Фәрит Мөхәммәтшин һәм Татарстан Республикасының Россия Федерациясендәге Тулы вәкаләтле вәкиле Равил Әхмәтшин катнашында узды. Утырышта шулай ук армия генералы Мәхмүт Гәрәев, Россия Геройлары Виктор Ерин һәм Сергей Тулин, Россия Герое, Офицерлар клубы рәисе Валерий Баранов чыгыш ясады.

● 19 февральдә Татарстан Дәүләт Советы тарафыннан кертелгән “Вөҗдан иреге һәм дини берләшмәләр турында” Федераль законга үзгәрешләр кертү буенча закон инициативасы тексты тулысынча әзер һәм 22 февральдә Россия Дәүләт Думасы тарафыннан каралачак, дип хәбәр итте республика парламенты Рәисе Фәрит Мөхәммәтшин Мәскәүгә ясаган визиты вакытында.
Татарстан Дәүләт Советы августта “Вөҗдан иреге һәм дини берләшмәләр турында” республика законына үзгәрешләр кертте инде.
Фәрит Мөхәммәтшин Мәскәүгә визиты кысаларында Федерация Советының халыкара эшләр буенче комитет рәисе Михаил Маргелов белән дә очрашты.

Парламентарийлар Россия закон чыгаручылар советының халыкара мәсьәләләр комиссиясе эше буенча фикер алышты.
● 21 февральдә Казанда Салих Сәйдәшев исемендәге Зур концерт залында Татарстанның Дәүләт гимны беренче тапкыр сүзләре белән яңгырады. 
Гимн, дөньякүләм практикада каралганча, 2 минут 30 секунд дәвам итә. ТР Дәүләт Советы Рәисе Фәрит Мөхәммәтшин билгеләп үткәнчә, ТРның Дәүләт гимны текстын раслау белән, Татарстан Республикасының гимн өлешендә дәүләт атрибутларын эшләү тәмамлана. 

Чарада ТР Президенты Рөстәм Миңнеханов, ТР Дәүләт Киңәшчесе Минтимер Шәймиев,  ТР Премьер-министры Илдар Халиков, парламент депутатлары, ТРның Дәүләт гимны текстын булдыруга өлеш керткән затлар, шагыйрь Рамазан Байтимеровның кызы Гөлшат Кушилкова, гимн текстын рус теленә тәрҗемә иткән Филипп Пираев катнашты. 

Гимнны ТР Дәүләт Советы депутатларына Александр Сладковский җитәкчелегендәге ТР Дәүләт симфоник оркестры һәм Муса Җәлил исемендәге Татар дәүләт академия опера һәм балет театрының Любовь Дрознина җитәкчелегендәге хоры тәкъдим итте. Гимнны шулай ук солистлар Регина Валиева, Гөлнара Рәхимова, Владимир Васильев, Рөстәм Асаев башкарды. 

Фәрит Мөхәммәтшин, ТРның Дәүләт гимны яңгырар алдыннан чыгыш ясап, гимнның иң яхшы текстын ачыклау юнәлешендә алып барылган эшләр белән таныштырып үтте, бу эшне алып барган комиссия әгъзаларына рәхмәтен белдерде. Спикер Дәүләт гимнын эшләгәндә туксанынчы еллар башында расланган Рөстәм Яхин музыкасын саклау, гимн текстының музыкага туры килүе бурычы куелганлыгын билгеләп үтте. 

Дәүләт гимны текстының 8 юлы – татар телендә, сигезе – рус телендә. Закон буенча аларны бары тик бергә тулаем итеп башкару таләп ителә. Ул Татарстан Республикасының дәүләт телләрендәге бербөтен шигъри текст булып тора. Гимнның музыкасы – композитор Рөстәм Яхинныкы, сүзләре – Рамазан Байтимеровның эшкәртелгән шигыре, русчага тәрҗемә – Филипп Пираевныкы. Оркестр өчен партитураны – Б.Трубин, хор өчен партитураны В.Лукъянов эшләгән. Гимн оркестр, хор, оркестр һәм хор, башка вокаль һәм инструменталь башкаруда яңгырый ала.

Дәүләт Советының утыз сигезенче утырышында әле гимн сүзләрсез генә яңгырады. Гимнны сүзләре белән башкару мөмкинлеге “Татарстан Республикасы дәүләт символлары турында” ТР Законына Татарстан Республикасы Дәүләт гимны текстын раслау өлешендә үзгәрешләр кертү турында” закон проектын тулаем кабул иткәч мөмкин булачак. 

● 21 февральдә Татарстан Дәүләт Советының чираттагы утырышында депутатларга ТР Арбитраж суды рәисе Николай Новиков тәкъдим ителде. Утырыш тәмамлангач, аның белән Татарстан парламенты җитәкчесе Фәрит Мөхәммәтшин очрашты. 
Очрашуда катнашучылар арбитраж суды системасын үстерү һәм арбитраж закончалыгы проблемалары буенча фикер алышты. Фәрит Мөхәммәтшин Николай Новиковка эшендә уңышлар һәм Татарстан Арбитраж суды тулы көченә абруйлы эшләсен өчен тизрәк эш асылына төшенүен теләде.

Николай Новиков 2013 елның 2 февралендә РФ Президенты Указы белән Татарстан Республикасы Арбитраж суды рәисе итеп билгеләнде.
●  22 февральдә Мәдәният, фән, мәгариф һәм милли мәсьәләләр комитеты рәисе Разил Вәлиев Төркия Республикасының Казандагы Генераль консулы Сабри Тунч Ангылы белән очрашты. Сөйләшү нигездә ике республика парламентларының мәдәният һәм сәнгать өлкәсендә хезмәттәшлек мәсьәләләре турында барды. 

Разил Вәлиев кадерле кунакка Татарстан һәм Төркия арасындагы икътисадый һәм мәдәни хезмәттәшлекнең тарихы һәм традицияләре турында сөйләде. Соңгы елларда парламент делегацияләре сәфәрләре, ике республика башкалаларында күптөрле мәдәният чараларын үткәрүнең матур традициягә әйләнүен билгеләп үтте. 
Сабри Тунч Ангылы Генераль консуллыкның ТР Дәүләт Советы һәм аның комитетлары белән хезмәттәшлек өлкәләрен киңәйтүгә әзер булуын  белдерде. Республикаларның әдәбият-тәрҗемә, концерт, кинематография, театр, телевидение һәм сәнгать-күргәзмә өлкәсендәге проектларны һәрьяклап хупларга әзер булуын билгеләп үтте.

●  ТР Дәүләт Советы Рәисе Фәрит Мөхәммәтшинның муниципаль районнар буенча эш сәфәрләре дәвам итә. Җирле совет депутатлары 2012 елда социаль-икътисадый үсешкә нәтиҗә ясый һәм агымдагы елга куелган бурычлар буенча фикер алыша. 22 февральдә ТР парламенты җитәкчесе республиканың Балтач һәм Арча районнары Советлары сессияләрендә катнашты. 
Фәрит Мөхәммәтшин, Балтачка килү белән, муниципаль берәмлек башлыгы Рамил Нотфуллин белән бергә  капиталь ремонттан соң хезмәт күрсәтә башлаган үзәк район хастаханәсен карады. 
Балтач районы башлыгы Рамил Нотфуллин 2012 ел нәтиҗәләрен чыгаруга багышланган утырышта доклад белән чыкты. Аның сүзләренә караганда, бүгенге көндә районның социаль-икътисадый үсеш хәлен тотрыклы дип бәяләп була. 

Утырышта Фәрит Мөхәммәтшин балтачлыларны ел нәтиҗәләре буенча ирешкән уңышлары өчен мактады. Парламент җитәкчесе сүзләренә караганда, Балтач район үзәге елдан-ел үзгәрә. 

Көннең икенче яртысында Фәрит Мөхәммәтшин Арча районында булды, анда муниципаль Совет утырышында катнашты. 

Утырыш башланганчы, Татарстан парламенты җитәкчесе Арча районында авыл клубларын торгызу буенча республика программасы үтәлеше белән танышты, районның ике авылында клубларны карады. 
Район башлыгы Алмас Нәзиров 2012 елда социаль-икътисадый үсеш нәтиҗәләре һәм 2013 елга бурычлар турында доклад белән чыкты. 

Арча районы Советы сесссиясендә ТР Дәүләт Советы Секретаре Лилия Маврина, ТР Дәүләт Советы депутаты, Бөтендөнья татар конгрессы башкарма комитеты җитәкчесе Ринат Закиров, республика министрлыклары һәм ведомстволары вәкилләре катнашты.

● 25 февральдә ТР Дәүләт Советы Рәисе Ф.Мөхәммәтшин “Глобаль миграцион процесслар шартларында толерантлык” дип аталган фәнни-гамәли семинарда катнашты. 
Семинар барышында РФ һәм Канаданың миграция процессларындагы хәзерге тенденцияләр, иммигрантларның хәзерге икътисадка һәм җәмгыятькә җайлашуы проблемаларын хәл итү буенча хезмәттәшлеге мәсьәләләре каралды.

Анда Канаданың РФдәге Гадәттән тыш һәм Тулы вәкаләтле Илчесе Джон Слоан, Россия Фәннәр академиясенең АКШ һәм Канада институты директоры Сергей Рогов, ТР Дәүләт Советы Рәисе Фәрит Мөхәммәтшин катнашты. 

Фикер алышуда Канаданың миграция хезмәтләре вәкилләре, Россия Фәннәр академиясенең АКШ һәм Канада институты галимнәре, Канаданы өйрәнү буенча Россия берләшмәсе вәкилләре катнашты. 

ТР Дәүләт Советы Рәисе Фәрит Мөхәммәтшин, кунакларны Татарстан җитәкчелеге исеменнән сәламләп, бүген күтәрелгән теманың илебез һәм күп дәүләтләр өчен көн үзәгендә булуын ассызыклап үтте. 

Парламент башлыгы, Татарстан турында сөйләп, республиканың традицион рәвештә халыклар арасында мөнәсәбәтләрнең һәрвакыт дустанә булуы белән аерылып торуын, тарихта милләтләр һәм төрле дин тотучылар арасында бер генә конфликтның килеп чыкмавын билгеләп үтте. 

Ул республикада Дәүләт милли сәясәт концепциясе кабул ителүен һәм эзлекле рәвештә тормышка ашырылуын билгеләп үтте. 

Фәрит Мөхәммәтшин Татарстанга соңгы елларда иммигрантларның күпләп килүен хәбәр итте. Бу республиканың эшче кулларга кытлык кичерүе, шулай ук Казанның РФдәге әһәмиятле фәнни, белем бирү, икътисад үзәкләренең берсе булу белән бәйле. 

Спикер бүген җыенда күтәрелгән мәсьәләләрне хәл итүгә ТР Халыклары ассамблеясе зур өлеш кертүен билгеләп үтте. 
Үз фикерләре белән Канаданың РФдәге Гадәттән тыш һәм Тулы вәкаләтле Илчесе Джон Слоан, Россия Фәннәр академиясенең АКШ һәм Канада институты директоры Сергей Рогов та уртаклашты. 
●  25 февральдә ТР Дәүләт Советы Рәисе Фәрит Мөхәммәтшин республиканың Алексеевск районында булды.

Парламент җитәкчесе район башлыгы Владимир Козонков һәм рәсми затлар озатуында капиталь ремонт үткәрелгән район үзәк хастаханәсе бинасын карады. Аннары алар Хәрби дан музеенда булдылар. 

Утырышта Алексеевск районы башлыгы Владимир Козонков 2012 елдагы эшчәнлеккә нәтиҗәләр ясады һәм 2013 елга бурычлар турында хисап тотты. 

Аннары район депутатлары алдында ТР Дәүләт Советы Рәисе Фәрит Мөхәмәтшин чыгыш ясады. Ул муниципаль Советларның хисап утырышларының республика җитәкчелеге белән бергә райондагы проблемаларны хәл итү юлларын эзләү мөмкинлеге бирүен ассызыклады. Парламент җитәкчесе кыскача гына республикада социаль-икътисадый вәзгыять белән таныштырып үтте. 

Дәүләт Советы рәисе журналистларга биргән әңгәмәсендә Алекссевск районының күп кенә күрсәткечләр буенча сизерлерлек уңышларга ирешүен, әмма проблемалар да барлыгын белдерде. Ул район җитәкчелегенә яңа производстволар булдыру мөмкинлекләрен карарга, ә авыл хуҗалыгында корылык нәтиҗәсендә киметелгән баш санын ничек кире кайтару хакында уйларга тәкъдим итте. 

Хисап утырышында ТР Дәүләт Советының Дәүләт корылышы һәм җирле үзидарә комитеты рәисе Валентина Липужина, ТР Дәүләт Советы депутаты, “Алексеевскдорстрой” ААҖ генераль директоры Фоат Вәлиев, ТР Дәүләт Советы депутаты Алексей Демидов, республика министрлыклары һәм ведомстволары вәкилләре катнашты.

● 26 февральдә ТР Дәүләт Советы Рәисе Фәрит Мөхәммәтшин Татарстанның көньяк-көнчыгыш төбәкләре буенча эш сәфәре кысаларында Баулы һәм Ютазы муниципаль районнары Советлары утырышларында катнашты. 

Баулыда ул район башлыгы Альберт Хәбибуллин белән бергә Садыйков крестьян-фермер хуҗалыгының бер ел чамасы элек банк кредитларын җәлеп итеп ачылган сөт ризыклары җитештерүче цехын карады. 

Баулы районы Советының 2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Альберт Хәбибуллин чыгыш ясады. Кайбер эшләнеп җитмәгән мәсьәләләр буенча ул тәнкыйди фикерләр дә җиткерде. 

Фәрит Мөхәммәтшин, утырышта катнашучылар алдында чыгыш ясап, Баулы районының республика үсешенә лаеклы өлеш кертүен, социаль юнәлешле программаларны тормышка ашыруда уңышларга ирешүен билгеләп үтте. 

Аннан соң Фәрит Мөхәммәтшин Ютазы муниципаль районына китте. Ул районның Байрәкә авылында “Батыр” спорт комплексын ачуда катнашты, авыл халкын зур, шатлыклы һәм озак көтелгән вакыйга белән котлады. 
Ютазы районы Советының 2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Рөстәм Нуриев чыгыш ясады. 
Фәрит Мөхәммәтшин, районның үсешенә бәя биреп, муниципаль хакимиятләрне авылда шәхси инициативаны хуплау мәсьәләләрендә сүлпәнлек күрсәтүен тәнкыйтьләде. Ул Ютазы районында бераз алга китеш булуын, әмма тагын күбрәк тә эшләргә мөмкин икәнлеген әйтте. Район башлыгы үз эшчәнлегендә бу күрсәтмәләрне исәпкә алырга вәгъдә бирде.
●  27 февральдә Яңа Чишмә муниципаль берәмлеге Советының хисап утырышында районның социаль-икътисадый үсеш нәтиҗәләре һәм агымдагы елга бурычлар турында фикер алыштылар. Аның эшендә ТР Дәүләт Советы Рәисе Фәрит Мөхәммәтшин катнашты. 
Спикер, утырыш башланганчы, район башлыгы Вячеслав Козлов һәм башка рәсми затлар белән бергә күптән түгел капиталь төзекләндерелгән үзәк хастаханәне карады. 
Яңа Чишмә районы Советының 2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Вячеслав Козлов чыгыш ясады. Уңай күренешләрдән ул сәнәгатьтәге, шул исәптән, авыл хуҗалыгындагы үсешне билгеләп үтте. Яңа Чишмә районы 2012 елда җитештерелгән товар һәм күрсәтелгән хезмәтләр күләме буенча республикада өченче урынга чыккан. 

Фәрит Мөхәммәтшин, фермерларның хафалану сәбәпләрен аңлавын белдереп: “Соңгы елларда авыл хуҗалыгында бәяләрнең тигезсезлегенә карата каршылык катлаулана. Бездә авыл хуҗалыгы тармагы һава шартларына бәйле һәм бу бәйлелекне киметү мөмкин дә түгел. Җитмәсә, барысы да БСОга керү нисбәтеннән сагаеп калдылар. Гомумән алганда, мин бу процессны уңай бәялим, чөнки без ябык җәмгыятьтә яшәмибез”, - диде. 
● 28 февральдә  ТР Дәүләт Советы Рәисе Фәрит Мөхәммәтшин Мамадыш муниципаль берәмлеге Советының хисап утырышында катнашты. 
Утырыш башланганчы, Фәрит Мөхәммәтшин район җиңел сәнәгать предприятиеләренең берсе – “Формекс” ябык акционерлык җәмгыяте милкендәге “Мамадыш промкомбинаты” – эшчәнлеге белән танышты. Әлеге комбинат махсус хезмәтләр һәм сак хезмәте өчен киемнәр тегә, якын арада мех эшләнмәләре һәм баш киемнәре тегү цехы ачу көтелә. 

Мамадыш районы Советының 2012 елга нәтиҗәләр чыгару һәм 2013 елга бурычлар билгеләү буенча хисап утырышында район башлыгы Анатолий Иванов чыгыш ясады. 
Фәрит Мөхәммәтшин район Советы депутатларын республикадагы социаль-икътисадый вәзгыять белән кыскача гына таныштырып үтте. 

Фәрит Мөхәммәтшин Россиянең Бөтендөнья сәүдә оешмасына керү шартларында авыл хуҗалыгы торышы буенча хафалануларны аңлавын белдерде. Федераль үзәкнең авыл хуҗалыгы җитештерүчеләренә ярдәм күрсәтү буенча җитди чаралар кабул итәргә тиешлеген билгеләп үтте.
● 28 февральдә  ТР Дәүләт Советы Рәисе Фәрит Мөхәммәтшин Нурлат муниципаль районы Советы утырышында әлеге төбәкнең шәхси хуҗалыкларны үстерү өчен бирелгән кредитлар буенча республикада алдынгы урынны биләвен билгеләп үтте. 
Үз чиратында авыл җирлекләре вәкилләре парламент башлыгына үз проблемалары турында сөйләде. Алар салымнарны күбрәк урыннарда калдыруны сорады. 
Сессиядән соң Фәрит Мөхәммәтшин журналистлар белән сөйләшү вакытында нурлатларның төп социаль-икътисадый күрсәткечләр буенча республикадагы беренче унлыкка керүләрен хәбәр итте. Торак, мәктәп, сәламәтлек саклау объектларын төзү буенча күп эш башкарыла. Шәһәрдә авария хәлендәге тораклардан күчерү мәсьәләсендә проблемалар бар.  
	
	Дәүләт Советы комитетларында һәм комиссияләрендә 


     ■ 22 гыйнварда ТР Дәүләт Советының Икътисад, инвестицияләр һәм эшкуарлык комитеты утырышында “Татарстан Республикасы  бюджетына федераль бюджеттан бюджет кредитларын бирү турындагы килешүләргә өстәмә килешүләр раслау хакында”  закон проекты каралды. 
Төп мәсьәлә буенча доклад белән ТР финанс министры урынбасары Алексей Шишкин чыкты. Ул Татарстанның бурычлары тәртибен үзгәртү турында карарның 2012 елның ахырында кабул ителгәнлеген искәртте. 

Карала торган закон проектының әһәмиятен билгеләп, Марат Галиев өстәмә килешүләргә ирешү, беренче чиратта, ТР Президентының РФ Финанс министрлыгы белән нәтиҗәле һәм конструктив эшчәнлеге турында сөйләвен белдерде. 

Парламент комитеты әгъзалары закон проектын бертавыштан хуплады һәм беренче укылышка тәкъдим итте. 

Шулай ук комитет утырышында “2008-2011 нче елларда ТР Мәдәният министрлыгы һәм аның ведомстволары тарафыннан энергия чыганакларын кулланганда бюджет акчаларын нәтиҗәле  итеп тоту аудиты йомгаклары турында” хисап тыңланды, аны ТР Хисап палатасы аудиторы Сергей Колодников тәкъдим итте. 

Комитет утырышында катнашкан ТР Мәдәният министрының беренче урынбасары Ирада Әюпова аудитның Хисап палатасы һәм Мәдәният министрлыгы белгечләре белән берлектә үткәнлеген хәбәр итте. ТР сәнәгать һәм сәүдә министры урынбасары Хамзә Баһманов сүзләренчә, куелган мәсьәләләрне чишү өчен, хисаплау җиһазлары урнаштырырга, биналарның алгы якларын һәм түбәләрне ныгытырга, инженерлык челтәрләрен яңартырга кирәк.

Утырышта шулай ук башка мәсьәләләр дә каралды. 

 ■ 22 гыйнварда Дәүләт корылышы һәм җирле үзидарә комитеты утырышында республика закон проектлары, ТР Муниципаль хезмәте кодексы проекты һәм бер федераль закон проекты каралды.

ТР Муниципаль хезмәте кодексы проекты муниципаль хезмәт өлкәсендә гамәлдәге республика хокук актлары нормаларын системалаштыруга юнәлтелгән. Комитет рәисе Валентина Липужина билгеләп үткәнчә, проектта муниципаль хезмәт өлкәсендәге федераль законнардагы яңалыклар исәпкә алынган. Кодекс проекты Дәүләт Советы утырышының көн тәртибенә кертү һәм, беренче укылышта карау өчен, Дәүләт Советы Президиумына тәкъдим ителде. 

Аннары комитет әгъзалары “Аерым муниципаль берәмлекләрне үзгәртеп кору һәм “Биектау муниципаль районы” муниципаль берәмлеге һәм аның составындагы муниципаль берәмлекләр территорияләре чикләрен билгеләү һәм аларның статусы турында” ТР Законына үзгәрешләр кертү хакында” закон проектын карады. 

Биектау муниципаль районы башлыгы урынбасары Раушан Хәйруллина, әлеге мәсьәлә буенча чыгыш ясаганда, муниципаль берәмлекләр территорияләрен берләштерү җирле үзидарә органнарына нәтиҗәле эшләргә мөмкинлек бирәчәк дип билгеләп үтте. Депутатлар әлеге закон проектын, чикләрне үзгәртү белән бәйле юридик мәсьәләләр чишелгәннән соң, комитет утырышында кабат карарга булды. 

■  22 гыйнварда узган Законлылык һәм хокук тәртибе комитеты утырышында “Казан шәһәре муниципаль берәмлеге җирле үзидарә органнарына административ хокук бозулар турында протоколлар төзергә вәкаләтле булган вазыйфаи затларның исемлеген билгеләү буенча дәүләт вәкаләтләрен бирү турында” закон проектын карадылар.
ТР Юстиция министры Мидхәт Корманов сүзләренчә, бу максатларга Казанга ел саен республика бюджетыннан 34 млн. сум күләмендә субвенция бирелеп барылган. 2012 елда башкала буенча 138 млн. сум күләмендә штраф салынган, аның 58 млн. сумы гына түләнгән. Татарстан буенча бу күрсәткеч 223 млн. сум булган, шуның 106 млн. сумы гына җыеп алынган. 

Комитет рәисе урынбасары Рафил Ногманов белдергәнчә, авылларда кем тәртип бозганны белсәләр дә, штраф түләтү мәсьәләсе кыенрак тора. Чөнки гаиләләрнең финанс мөмкинлекләре чикле.

Әлеге закон проектын депутатлар беренче һәм өченче укылышларда кабул итәргә тәкъдим кертте.

Утырышта шулай ук депутатлар ТР Судьялары квалификация коллегиясенә җәмәгатьчелек вәкилләре вазыйфаларына 7 кешене тәкъдим итте.
■  22 гыйнварда  ТР Дәүләт Советының Мәдәният, фән, мәгариф һәм милли мәсьәләләр комитеты утырышында ТР парламентының 2012 елның 16 февралендә чыккан карарының үтәлешен тикшерделәр. 
Фикер алышу барышында 2010-2012 елларда Татарстан Республикасы шәһәр һәм районнарында балалар бакчалары төзү һәм капиталь ремонтлау өчен 3 млрд. 326 млн. 369 мең сум сум акча бүлеп бирелгәнлеге, аның 3 млрд. 228 млн. 630 мең сумы  республика, 97 млн 738,3 мең сумы федераль бюджеттан килгәнлеге хәбәр ителде.

2010-2011 елларда республика бюджетыннан балалар бакчаларын төзүгә һәм капиталь төзекләндерүгә бирелгән акчаны максатчан һәм нәтиҗәле файдалануны тикшергән ТР Хисап палатасы аудиторы Азат Вәлиев билгеләп үткәнчә, республика буенча балалар бакчалары белән тәэмин итү күрсәткече - 73,7 процент. Казан буенча ул 75,3 процентка җитә.

Комитет ТР Төзелеш, архитектура һәм торак-коммуналь хуҗалыгы министрлыгына һәм ТР Мәгариф һәм фән министрлыгына Хисап палатасы ачыклаган кимчелекләрне бетерү планын эшләргә тәкъдим итте. Көн тәртибенә чыгарылган мәсьәлә буенча әлеге ведомстволар да хисап тотты. 

Утырышта “Татарстан Республикасында мәдәни мирас объектлары турында” ТР Закон проектына үзгәрешләр кертү хакында” закон проектын беренче укылышка әзерләделәр.

Әлеге закон проекты республика законнарын федераль законнарга туры китерү максатыннан эшләнгән. 
Комитет утырышында каралган закон проекты белән “Татарстан Республикасында мәдәни мирас объектлары турында” ТР Закон проектына үзгәрешләр кертелә.

ТР Мәдәният министры урынбасары Светлана Персова сүзләренчә, әлеге үзгәрешләр күптән көтелгән булган. 

■ 23 гыйнварда Бюджет, салымнар һәм финанслар комитетында каралган “Татарстан Республикасының 2013 елга, 2014 һәм 2015 елларның планлы чорына бюджеты турында” ТР Законына үзгәрешләр кертү турында” һәм “Татарстан Республикасы бюджетына федераль бюджеттан бюджет кредитлары бирү турында килешүләргә өстәмә килешүләрне раслау турында” закон проектлары Татарстанның федераль бюджет алдындагы бурычларын кичектереп тору белән бәйле.

Бу мәсьәлә буенча комитет утырышында чыгыш ясаган ТР финанс министры урынбасары Алексей Шишкин хәбәр иткәнчә, закон проекты РФ субъектларының Россия Федерациясе алдындагы бюджет кредитлары буенча бурычларын кичектереп тору кагыйдәләрнең 8 пункты нигезендә кичектерү бурычларны 2023 елдан алып 2032 елга кадәрге чорда каплау шарты белән рассрочка бирү аша үткәрелә. 

Утырышта шулай ук ТР Хисап палатасының 2012 елдагы эше турында отчеты тыңланды.

■  5 февральдә ТР Дәүләт Советының Законлылык һәм хокук тәртибе комитеты утырышы узды. Анда комитет рәисе Шакир Яһудин ТР Прокуратурасы һәм ТР буенча Эчке эшләр министрлыгы оештырган тикшерүләрнең Универсиаданы кабул итәчәк кайбер объектларда сак хезмәткәре урынында әбиләр утыруын ачыклавын хәбәр итте. 
Утырышның көн тәртибендә урын алган үзәк мәсьәлә Казанда XXVII җәйге Универсиаданы уздыру чорында иминлекне тәэмин итү белән бәйле иде. Иминлекне тәэмин итү чаралары хакында комитет әгъзалары алдында министрлыкның полиция башлыгы урынбасары Фәргать Мөхәммәтҗанов хисап тотты. Ул сак белән тәэмин итүдә проблеманың булуын таный. 

Бүгенге көндә Универсиаданың 46 объекты шәхси сак оешмалары каравына алынган, 6 корылмага ведомство сагы урнаштырылган. Билгеле булганча, Универсиада корылмалары май аенда Универсиада Дирекциясенә кулланылышка тапшырылачак. Шуны күздә тотып, утырышта объектларны профессиональ сак хезмәткәрләре белән тәэмин итү зарурлыгы ассызыкланды. 

■  7 февральдә Социаль сәясәт комитетының ата-аналар кайгыртуыннан мәхрүм калган балаларны тәрбиягә урнаштыру һәм аларга дәүләт ярдәме күрсәтүгә бәйле законнарның үтәлешен тикшерүгә багышланган утырышы узды. Анда соңгы биш ел эчендә Татарстанда ятим һәм караучысыз калган балалар белән белән бәйле вәзгыятьтә уңай тенденцияләр күзәтелгәнлеге билгеләп үтелде. 

Комитет рәисе Светлана Захарова билгеләп үткәнчә, көн тәртибенә чыгарылган әлеге мәсьәлә республика һәм федераль хөкүмәтләр дәрәҗәсендә актуаль булып кала. 
Татарстан Республикасында 2013 елның 1 гыйнварена опека һәм попечительлек органнары күзәтчелегендә 12 138 бала исәптә тора. Аларның 11 005е - тәрбиягә, 2 897е – уллыкка, 5 697 е опекага алынган. С. Гыйниятуллина сөйләп үткәнчә, республикада ятим балаларны тәрбиягә алырга теләүчеләр психологик-педагогик һәм хокукый яктан әзерләнә.

Шулай да балаларны кире интернатларга кайтару очраклары булгалап тора. Балалар йортлары директорлары хәбәр иткәнчә, бу күбрәк балаларның яшүсмер вакытына туры килә: тәрбиягә алган ата-аналар белән холыклар ярашмый. Бүгенге көндә 12 балалар йортында яшәүче 455 ятимнең 70е кире кайтарылган. 82 процентының – ата-аналары исән, кайберләре төрмәдә утыра, андыйлар арасында ата-аналар хокукларыннан мәхрүм ителмәгәннәре дә бар. Төрмәдә утырып та, ата-ана хокукларыннан мәхрүм ителмәгәннәрнең балаларын уллыкка да, тәрбиягә дә биреп булмый. Алар балалар йортларында яшәргә мәҗбүр ителгән булып чыга. Әлбәттә, ТРда Кеше хокуклары буенча Вәкаләтле вәкил Сәрия Сабурская, ата-аналарның ризалыгы булган очракта, балаларны вакытлыча гына булса да гаиләгә тәрбиягә бирергә мөмкин, ата-аналары кайткач, кире үз гаиләсенә кайтарырга була дигән фикер әйтте. Әмма ата-аналар күп очракта моны эшләргә рөхсәт бирми. Балалар йортлары директорларында да бу фикер хуплау тапмады. 

Бүгенге көндә республикада 12 балалар йорты, 2 махсус (коррекцион) мәктәп-интернат эшли. Соңгы берничә ел эчендә сигез балалар йорты ябылган һәм берсе үзгәртеп корылган. Якын арада Бөгелмә районында һәм Казанның Киров районында үзгәрешләр көтелә. 

Татарстанда 4 яшькә кадәрге балалар өчен 310 урынга исәпләнгән махсус Балалар йорты эшли (бүген биредә 213 бала тәрбияләнә - 62 инвалид), аның Яр Чаллы шәһәрендә дә филиалы бар. Балалар йортында нәниләрне кечкенәдән сәламәтләндерү һәм тернәкләндерү аларны гаиләләргә урнаштырырга мөмкинлек бирә. Шулай ук ташлап калдырылган кече яшьтәге балаларны Казандагы 18 нче хастаханәнең аерым стационары кабул итә. 

2012 елда Бала йортыннан 49 бала тәрбиягә алынган. Хәзерге вакытта биредә ВИЧ инфекцияле балаларны сәламәт балалардан аерып тәрбияләү өчен шартлар тудырылган. Авыру җиде бала янкормага күчерелгән. 

ТР Дәүләт Советы Секретаре Лилия Маврина билгеләп үткәнчә, тормыш әлеге проблемаларның хәл ителеп бетмәгәнлеген күрсәтә. Ә комитет утырышында чыгыш ясаган ТР Мәгариф һәм фән министрлыгы, ТР Сәламәтлек саклау министрлыгы, ТР Хезмәт, мәшгульлек һәм социаль яклау министрлыгы вәкилләре күбрәк саннарга игътибар бирде. Фикер алышулар вакытында башкарма комитетлардагы опека һәм попечительлек органнары эшчәнлегенә дә бераз ачыклык керде. Бу органнар бүгенге көндә кадрлар кытлыгы кичерә: әмма ТР Мәгариф һәм фән министрлыгы тарафыннан әзерләнгән закон проекты ТР Финанс министрлыгыннан уза алмаган. 

■  11 февральдә узган Экология, табигатьтән файдалану һәм аграр мәсьәләләр комитеты утырышында авыл хуҗалыгына дәүләт тарафыннан җитди финанс ярдәме булмаган очракта аның юкка чыгачагы билгеләп үтелде. 
Республиканың 2008-2012 елларга исәпләнгән авыл хуҗалыгын үстерү буенча максатчан программасын тормышка ашыруга багышланган сөйләшү вакытында бу фикерне күпчелек депутатлар, Татарстан фермерлары һәм крестьян хуҗалыклары ассоциациясе рәисе Камияр Байтимеров белдерде. 
ТР Авыл хуҗалыгы һәм азык-төлек министры урынбасары Николай Якушкин үз чыгышында билгеләп үткәнчә, максатчан программаны тормышка ашыра башлаганда шартлар уңай булган. Ит җитештерүдә республика 166 мең тонна күрсәткеченә чыккан. Әмма бу икътисадый үсешкә йогынты ясамаган. Комитет утырышына тәкъдим ителгән материаллардан аңлашылганча, бүгенге көндә авыл хуҗалыгы продукциясе җитештерүчеләрнең бурычы 140 млрд. сумнан артып китә. Ул акчалата керемнән 2,6 тапкыр артып китә. Бу үз чиратында хезмәткәрләргә эш хакы түләү, әйләнештә акча йөртүне авырлаштыра, үсешкә юлны кисә.

Кредитлар мәсьәләсе дә хәзерге вакытта авыр хәл ителә. Субсидияләнә торган кредитлар, авыл хуҗалыгы продукциясен җитештерүчедән бигрәк, банкларны үстерә. Депутат, “Кызыл Шәрыкъ” агрохолдингы директорлар Советы рәисе Илшат Хәйруллин билгеләп үткәнчә, Бөтендөнья сәүдә оешмасына керү белән, банклар кредит бирми. Элеккеге бурычлар да түләнеп бетмәгән, кредитлар өчен залог кертергә әйбер дә юк. 
Продукцияне җитештерү – бер хәл, аны урнаштыру – икенче проблема. Әлеге юнәлештә министр урынбасары дәүләт заказы булырга тиеш дип саный. Бу да авыл хуҗалыгы җитештерүчеләренә җитди ярдәм була алыр иде. Депутат Илсур Сафиуллин продукцияне җитештереп кенә эш бетмәгәнлеген, аның кеше алырлык бәядән дә булырга тиешлеген билгеләп үтте. Шул ук вакытта конкурентлыкка сәләтле продукция җитештерү көн тәртибендә кала. 

Авыл хуҗалыгындагы вәзгыятьне яхшырту максатыннан, Николай Якушкин берничә юнәлеш тәкъдим итә. Алар авыл хуҗалыгы берләшмәләре җитәкчеләрен алмаштыру, банкротлык процедуралары тормышка ашыру, инвесторларны читтән (шул исәптән чит илләрдән дә) эзләү, хуҗалык итүнең кече формаларын үстерү белән бәйле. 

Хуҗалык итүнең кече формаларын үстерү, аларга дәүләт ярдәмен күбрәк күрсәтү турында бүгенге утырышта сүз күп булды. Фикер алышулардан аңлашылганча, алар эшне тиз оештыра, продукцияне җитәрлек җитештерә. Камияр Байтимеров сүзләренчә, узган елда дәүләт тарафыннан бирелгән 23 млрд. сум ярдәмнең 5 проценттан артыгы гына (1 млрд. сум) бу берләшмәләргә барып җиткән. Дәүләт ярдәме зуррак булган саен, аларның җитештерүчәнлеге дә күпкә артыграк булачак, дип исәпли ул. Ә министрлык вәкилләре хуҗалык итүнең кече формаларын үстереп, тотрыклы авыл хуҗалыгы тармагын булдырырга өметләнә. Комитет рәисе Валерий Васильев фикеренчә, дәүләт ярдәмен бирү методикасын, товар җитештерүчеләр белән киңәшләшеп, бергәләп эшләргә кирәк. 

Дәүләт программасын тормышка ашыру нәтиҗәләре турында фикер алышулардан аңлашылганча, депутатларның аның нәтиҗәләреннән канәгать калмавы ачыкланды. ТР Икътисад министрлыгы вәкилләре индикаторларның 50 процентка гына үтәлүен билгеләп узды. 

■ 12 февральдә Дәүләт корылышы һәм җирле үзидарә комитеты утырышында Әгерҗе районы Салагыш авыл җирлегендә Алмалы авылына нигез салу турында сөйләшү вакытында фикерләр икегә аерылды.
Эш шунда, бу авыл Түбән Кама сусаклагычы төзелгәнче үк тулы канлы тормыш белән яшәгән. Әлеге сусаклагычның проектта күрсәтелгән егәрлегеннән чыгып, Алмалы авылы җирләре су астында калачак дип фаразланган. Шуңа күрә монда яшәүчеләрне башка җирләргә күчерү турында карар кабул ителгән. Әмма, су биеклеге күтәрелгәч тә, бу территория су астында калмагач, кешеләр үз йортларына кире кайта башлаган. Яңа күчеп килүчеләр дә бар. Соңгы 5-7 ел эчендә биредә җир кишәрлекләре алырга теләүчеләр саны арткан. Шуңа күрә җирле хакимият вәкилләре бу территориягә авыл статусы бирергә кирәк дип саный.

Комитет рәисе Валентина Липужина яңа торак пунктлар барлыкка килү куанычлы хәл дип санаса да, көн тәртибеннән Түбән Кама сусаклагычының биеклеген арттыру мәсьәләсе төшеп калмаганлыгын искәртте. Ут күршеләр булган Удмуртия һәм Башкортстан Республикалары бүгенге көндә моңа каршы торсалар да, биш елдан позициянең үзгәрергә мөмкинлеген белдерде. Нәтиҗәдә Алмалы авылы су астында калырга мөмкин.

Депутатларда туган фикер төрлегеге - кешеләрнең киләчәк көне турында тирәнтен уйлаганнан соң килеп чыккан әйбер. Бүген авыл төзергә рөхсәт биреп, иртәгә аны су басса – ни булыр дигән шик бар. ТР Дәүләт Советы Рәисе урынбасары Римма Ратникова билгеләп үткәнчә, район хакимияте бу кешеләр турында кайгыртуны үз өстенә алырга, җаваплылык тоярга тиеш.

Нәтиҗәдә депутатлар Алмалы авылын оештырырга рөхсәт бирергә карар кылды. Соңгы сүзне ТР Дәүләт Советы сессиясендә калган парламентарийлар әйтергә тиеш.

■  13 февральдә узган  Икътисад, инвестицияләр һәм эшкуарлык комитеты утырышында җәен Казанда узачак Универсиада вакытында бары тик төбәк яки муниципальара, җирле әһәмияттәге юллар гына ябыла алуы турында хәбәр ителде. Бу хакта “Татарстан Республикасы территориясендә автомобиль юллары һәм юл эшчәнлеге турында” ТР Законының 27 статьясына үзгәрешләр кертү хакында” закон проектын караганда Татарстан Прокуроры ярдәмчесе Р.Заһидуллин белдерде.
Башкалада Универсиада гына түгел, башка халыкара спорт чаралары уздырылу да юл хәрәкәте иминлеген, шулай ук бу чараларда катнашучы спортчыларны йөртүче транспорт чараларының тоткарлыксыз хәрәкәт итүен тәэмин итү бурычын куя. 
Шулай да бүген ТР Транспорт һәм юл хуҗалыгы министры урынбасары Илгиз Сәлахов билгеләп үткәнчә, “Росия Федерациясендә автомобиль юллары һәм юл эшчәнлеге турында һәм РФнең аерым закон актларына үзгәрешләр кертү хакында” федераль законның 30 статьясы нигезендә РФ субъектлары мондый чикләүләрне кертә ала. 
Депутатларда әлеге закон проекты төрле сораулар, бәхәсләр уятты. Дамир Кәримуллин, мәсәлән, әлеге законны кабул итү халыкның ризасызлыгын уятмас микән дип кызыксынды. Күпчелек парламентарийлар “ГАИ хезмәткәрләре юлларны болай да яба бит инде, бу закон нигә кирәк?” дигән фикерләрен белдерде. Комитет рәисе Марат Галиев исә юллар кайда һәм кайчан ябылачагын сорашты. 

Илгиз Сәлахов җавабыннан аңлашылганча, юлларның кайда һәм ничек ябылачагын закон кысаларында махсус документ ачыклап бирергә тиеш. Бу хакта халыкка да хәбәр бирелү зарур. Марат Галиев юллар ябылуның транспорт планы һәм ТР Министрлар Кабинеты карары мәсьәләгә күбрәк ачыклык кертер дигән теләктә калды. 
■ 13 февральдә Бюджет, салымнар һәм финанслар буенча комитет утырышы булды, анда берничә закон проекты каралды.
Татарстан Республикасының Бюджет кодексына, “Инвестицияле салым кредиты турында” республика Законына, элегрәк салым салудан азат ителгән оешмалар милкенә салым салу белән бәйле үзгәрешләр кертү мәсьәләләре турында сөйләшү өчен республиканың бер төркем министрлыклары һәм ведомстволары җитәкчеләре һәм вәкилләре чакырылган иде. 

“ТР Бюджет кодексына үзгәрешләр кертү турында” закон проектын тәкъдим иткән Финанс министры Радик Гайзатуллин билгеләп үткәнчә, әлеге документ республика бюджет законын федераль законнар белән тәңгәлләштерүгә юнәлтелгән, андагы үзгәрешләр Россия Федерациясе субъектларының инвестиция фондларын булдыруның хокукый нигезләрен ныгыта. 
ТР Бюджет кодексын ТР Инвестиция фондын төзү турында статья белән тулыландырырга тәкъдим ителә. Бу республика бюджеты чараларының бер өлешен Татарстан территориясендә, дәүләт-шәхси партнерлык шартларында, инвестиция проектларын тормышка ашыру өчен файдаланырга мөмкинлек бирә. 
Соңыннан депутатларга Финанс министрлыгы тарафыннан әзерләнгән “Оешмалар милкенә салым салу турында” ТР Законының 2 статьясына үзгәрешләр кертү хакында” закон проекты тәкъдим ителде. Радик Гайзатуллин искәртүенчә, 2013 нче елның 1 нче гыйнварына кадәр тимер юллар, магистраль торбалар, электр тапшыру линияләре, шулай ук бу объектларның бер өлеше булган корылмалар милек салымыннан азат иде. 2012 нче елның 29 нчы ноябрендә кабул ителгән 202 нче номерлы федераль закон бу искәрмәне гамәлдән чыгарган һәм саналган милек төрләренә салым салуның билгеле бер параметрларын билгели. 

Закон проекты парламентарийларда канәгатьсезлек тудырмады һәм комитет рәисе Морат Гаделшин аны, беренче һәм өченче укылышларда кабул итү өчен, Дәүләт Советына кертергә тәкъдим итте. 

■ 19 февральдә Дәүләт корылышы һәм җирле үзидарә комитеты утырышына “Татарстан Республикасы дәүләт символлары турында” ТР Законына Татарстан Республикасы Дәүләт гимны текстын раслау өлешендә үзгәрешләр кертү турында” закон проектын чыгарылды. Ул депутатлар тарафыннан бертавыштан хупланды. Закон проекты Татарстанның дәүләт гимны тексты турындагы нигезнамәләрне гамәлдәге Законга кертү белән бәйле. Вакыйганың мөһимлеген исәпкә алып, парламентка әлеге закон проекты ТР Дәүләт Советы Президиумы тарафыннан кертелә.

Комитет утырышында бу нисбәттән вице-спикер, Татарстанның дәүләт гимны текстын ачыклау буенча комиссия рәисе Римма Ратникова хисап тотты. Татарстанның дәүләт гимны текстын ачыклау буенча конкурс 2011 елның декабрь аенда игълан ителде. 

“Татарстан Республикасы дәүләт символлары турында” ТР Законына Татарстан Республикасы Дәүләт гимны текстын раслау өлешендә үзгәрешләр кертү турында” закон проектындагы 18 статьяның яңа редакциясе нигезендә Татарстан Республикасы дәүләт гимны музыкаль-шигъри әсәр булып тора. Яңа редакциядәге 24 статья гимнның башкарылу тәртибен күрсәтә. Аның нигезендә дәүләт гимны оркестр белән яки инструменталь рәвештә, хор белән яки башка вокаль вариантларда башкарыла ала. “Дәүләт гимны закон белән расланган музыкаль редакциядә һәм сүзләр белән башкарылырга тиеш”, - диде Римма Ратникова. 

Конкурсның беренче этабы нәтиҗәләре буенча иң яхшы проект (ул – Рамазан Байтимеровның узган гасырның 70 нче елларында язылган “Туган ягым” патриотик шигыре) дип табылган, текст шагыйрь Гәрәй Рәхим тарафыннан эшкәртелгән. Чөнки ул җыр буларак язылган, аңа гимн төсмере, тантаналык сыйфатлары җитеп бетмәгән. Рамазан Байтимеровның кызы Гөлшат Кушилкова бу процесста атасының шигъри архивлары белән катнашкан. Нәтиҗәдә яңа текстта Р.Байтимеровның идеологиясе, шигырь үлчәме, әйләнмәләре һәм борылмалары сакланган. 

“Тагын бер шуны искәртеп китәсе килә: татар телендәге текст авторы булып Рамазан Байтимеров санала. Закон проектының кушымтасына камилләштерелгән текст проектын кертергә, сүзләрнең авторы итеп Рамазан Байтимеровны, рус теленә тәрҗемә авторы итеп Филипп Пираевны күрсәтергә тәкъдим ителә. Бу сүзләр дәүләт гимны тексты статусын алсын өчен, “Татарстан Республикасы дәүләт символлары турында” ТР Законына үзгәрешләр кертергә кирәк”, - дип аңлатып үтте комиссия рәисе. 

	
	Дәүләт Советының утыз җиденче утырышы


31 гыйнварда ТР дүртенче чакырылыш Дәүләт Советының утыз җиденче утырышы ачылды.

Көн тәртибе: 

1. Татарстан Республикасы судьяларының квалификация коллегиясендә  җәмәгатьчелек вәкилләрен вазыйфаларына билгеләп кую турында. 

2. “Казан шәһәре муниципаль берәмлегенең  җирле үзидарә органнарына административ хокук бозулар турында беркетмәләр төзергә вәкаләтле вазыйфаи затлар исемлеген  билгеләү буенча  Татарстан Республикасы дәүләт вәкаләтләрен бирү хакында” Татарстан Республикасы Законына үзгәрешләр кертү турында”  457-4 номерлы Татарстан Республикасы законы проекты хакында (I укылыш).            

3. “2013 елга, 2014 һәм 2015 еллар план чорына Татарстан Республикасы бюджеты турында”  Татарстан Республикасы Законына үзгәрешләр кертү хакында” 454-4 номерлы Татарстан Республикасы законы проекты турында (I укылыш).

4.  “Федераль бюджеттан Татарстан Республикасы бюджетына бюджет кредитлары бирү турындагы килешүләргә өстәмә килешүләрне раслау хакында”  455-4 номерлы Татарстан Республикасы  законы проекты турында  (I укылыш).     

5. “Татарстан Республикасының аерым закон актларына үзгәрешләр кертү турында” 1428-4 номерлы Татарстан Республикасы  законы проекты хакында (III укылыш).

6. “Татарстан Республикасында Кеше хокуклары буенча вәкаләтле вәкил турында” Татарстан Республикасы Законына үзгәрешләр кертү хакында” 2391-4 номерлы Татарстан Республикасы законы проекты турында (III укылыш).

7. “Административ хокук бозулар турында Татарстан Республикасы кодексына үзгәрешләр кертү хакында” 2435-4 номерлы Татарстан Республикасы законы проекты турында (II укылыш).

8.  “Яшьләр һәм Татарстан Республикасында дәүләт яшьләр сәясәте турында” Татарстан Республикасы  Законының 1 статьясына  үзгәрешләр кертү хакында” 6419-4 номерлы  Татарстан Республикасы законы проекты турында (II укылыш).

9. Муниципаль хезмәт турында 1448-4 номерлы Татарстан Республикасы кодексы проекты хакында (I укылыш).

10.   “Авыл хуҗалыгы билгеләнешендәге җирләрнең уңдырышлылыгы турында” Татарстан Республикасы Законының 16 статьясына үзгәреш кертү хакында” 453-4 номерлы Татарстан Республикасы законы проекты турында (I укылыш). 

11.   “Татарстан Республикасында мәдәни мирас объектлары турында” Татарстан Республикасы Законына үзгәрешләр кертү хакында” 456-4 номерлы Татарстан Республикасы законы проекты турында (I укылыш).

12.  2012 елда Татарстан Республикасы Хисап палатасы эше турында хисап.   

13.  Россия Федерациясе  Конституция Судына  Россия Федерациясе   Граждан процессуаль кодексының 26 статьясындагы беренче өлешенең 2 пункты, 251 статьясындагы  беренче, икенче һәм дүртенче өлешләре, 253 статьясындагы икенче һәм өченче өлешләре нигезләмәләренең  конституциячеллеген тикшерү турында гарызнамәне  кире алу хакында.

14.   “Административ хокук бозулар турында Россия Федерациясе   кодексының 14.43 статьясына үзгәреш кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча  Татарстан Республикасы Дәүләт Советының  закон чыгару инициативасы турында.

15.    “Вөҗдан иреге турында һәм дини берләшмәләр турында” Федераль законга һәм  Россия Федерациясе Хезмәт кодексының 343 статьясына үзгәрешләр кертү хакында” 195229-6 номерлы федераль закон проекты турында (руханилар, дини персонал һәм дини оешмалар хезмәткәрләренә, шулай ук күрсәтелгән вазыйфаларга кандидатлар өчен таләпләр билгеләү хокукын дини оешмаларга бирү өлешендә).

16.  “Административ хокук бозулар турында Россия Федерациясе кодексының 5.63 статьясына  үзгәрешләр кертү хакында” 168733-6 номерлы федераль закон проекты турында (административ хокук бозулар составларын төгәлләштерү өлешендә).

17.  “Административ хокук бозулар турында Россия Федерациясе кодексына үзгәрешләр кертү  хакында” 181965-6 номерлы  федераль закон проекты турында (юл хәрәкәте өлкәсендә хокук бозуларны кабат кылган өчен  җаваплылыкны көчәйтү өлешендә).

18.  “Россия Федерациясенең аерым закон актларына үзгәрешләр кертү турында” 200753-6 номерлы федераль закон проекты хакында (Россия Федерациясендә  торак урыннарында затларны  фиктив теркәү өчен  алшартларны бетерү максатларында һәм килгән урында яисә яшәгән урында  Россия гражданнарын теркәү кагыйдәләрен бозган өчен һәм аларның Россия Федерациясендә  торак урыннарында  теркәлмичә яшәгәннәре өчен административ җаваплылык билгеләү турында, шулай ук Россия гражданнарын килгән урында яисә яшәгән урында Россия Федерациясендә фиктив теркәгән өчен  һәм Россия Федерациясендә  чит ил гражданнарын һәм гражданлыгы булмаган затларны торак урыннарында миграция исәбенә фиктив алган өчен җинаять җаваплылыгын билгеләү турында).

19.  “Россия Федерациясе  Җинаять кодексының  169 һәм 1711 статьяларына үзгәрешләр кертү турында” федераль закон проектын  Россия Федерациясе Федераль Собраниесе Дәүләт Думасына кертү буенча  Башкортостан  Республикасы  Дәүләт Җыелышы – Корылтаеның закон чыгару инициативасы хакында.  

20.  “Административ хокук бозулар турында Россия Федерациясе  кодексының  20.25 һәм 28.3 статьяларына үзгәрешләр кертү хакында”  федераль закон проектын Россия Федерациясе Федераль Собраниесе Дәүләт Думасына кертү буенча  Алтай Республикасы  Дәүләт Советы – Эл Корылтаеның закон чыгару инициативасы турында.

21.  “Административ хокук бозулар турында Россия Федерациясе  кодексына   үзгәрешләр кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча Ставрополь крае Думасының закон чыгару инициативасы турында.

22.  “Россия Федерациясе Граждан кодексының өченче өлешендәге 1151 статьясына үзгәреш кертү турында”  федераль закон проектын  Россия Федерациясе Федераль Собраниесе Дәүләт Думасына кертү буенча Удмурт Республикасы Дәүләт Советының закон чыгару инициативасы хакында.

23.  “Электрон имза турында” Федераль законга үзгәреш кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча Пермь крае Закон чыгару Собраниесенең закон чыгару инициативасы турында.

24.  “Россия Федерациясендә  инвалидларны социаль яклау турында” Федераль законның  21 статьясына  үзгәреш кертү хакында” 182753-6 номерлы федераль закон проекты турында (инвалидларны эшкә урнаштыру өчен квота бирелгән эш урыннары санын исәпләгәндә оешма хезмәткәрләренең санын авыр эшләр, зарарлы һәм (яисә)  хәвефле һәм башка аерым хезмәт шартлары булган эшләр башкару белән  шөгыльләнүче  хезмәткәрләр санына киметү өлешендә).

25.  Хезмәткә сәләтсез гражданнарны караучы эшләмәүче затларга  компенсация түләүләрен җайга салучы гамәлдәге норматив актларны үзгәртү мәсьәләсе буенча  Россия Федерациясе Хезмәт һәм социаль яклау министры       М.А. Топилинга Оренбург өлкәсе Закон чыгару Собраниесе депутатлары мөрәҗәгате турында.

26.  “Авыл хуҗалыгы товарлары җитештерүчеләрнең финанс ягын хәл итү турында” Федераль законның 20.1 статьясына үзгәреш кертү хакында” 185943-6 номерлы федераль закон проекты турында.

27.  “Россия Федерациясе  Җир кодексының 28  статьясына үзгәрешләр кертү турында” федераль закон проектын Россия Федерациясе Федераль Собраниесе Дәүләт Думасына кертү буенча Карелия Республикасы Закон чыгару Собраниесенең закон чыгару инициативасы хакында.

28.  “Россия Федерациясендә җирле үзидарә оештыруның гомуми принциплары турында” Федераль законга үзгәрешләр кертү хакында” 177474-6 номерлы федераль закон проекты турында (даими  рәвештә пассажирлар йөртү өлкәсендә муниципаль  контроль турында).

29.   “Россия Федерациясендә  чит ил гражданнарының хокукый хәле турында”  Федераль законга  һәм Россия Федерациясе  Хезмәт кодексына үзгәрешләр кертү хакында”  184699-6 номерлы федераль закон проекты турында (Россия Федерациясендә чит ил гражданы яисә гражданлыгы булмаган  зат белән хезмәт шартнамәсен төзү рөхсәт ителгән  яшь критерие  буларак 18 яшьне   билгеләү турында, шулай ук чит ил гражданына яисә гражданлыгы булмаган  затка  Россия Федерациясендә эшләүгә рөхсәт бирүдән  яисә физик затларның хезмәт эшчәнлеген  гамәлгә ашыру хокукына патент бирүдән баш тарту йә  аларда  булган рөхсәтне  яисә патентны юкка чыгару өчен  өстәмә нигез буларак чит ил хезмәткәренең 18 яшькә җитмәвен күрсәтүне билгеләү хакында).

30.  “Рәсми спорт ярышлары нәтиҗәләренә  хокукый каршылыклы йогынтыны булдырмау максатларында “Россия Федерациясендә  физик культура һәм спорт турында” Федераль законга  һәм  Россия Федерациясенең кайбер  закон актларына   үзгәрешләр кертү хакында” 200769-6 номерлы федераль закон проекты турында. 

31. “Административ хокук бозулар турында  Россия Федерациясе  кодексына үзгәрешләр кертү хакында” 176205-6 номерлы федераль закон проекты турында (муниципаль  контрольне гамәлгә ашыру өлкәсендә закон таләпләрен бозган өчен  административ җаваплылык билгеләү  хакында). 

32.  “Административ хокук бозулар турында Россия Федерациясе  кодексының  12.15 статьясына үзгәрешләр кертү хакында” 187796-6 номерлы федераль закон проекты турында (транспорт чарасының транспорт юлы өлешендә урнашуы, каршыга килгәндә юл бирешү яисә узып китү кагыйдәләрен бозган өчен җаваплылыкны көчәйтү өлешендә). 

33. Төрлесеннән. 

Сессия эшендә ТР Дәүләт Киңәшчесе Минтимер Шәймиев, Премьер-министры Илдар Халиков катнашты.

ТР парламентының 37 нче утырышы көн тәртибенә чыгарылган үзәк мәсьәләләрнең берсе - “2013 елга, 2014 һәм 2015 елларның планлы чорына Татарстан Республикасы бюджеты турында” республика канунына үзгәрешләр кертү белән бәйле иде. Ул депутатлар каравына беренче укылышка чыгарылды. 

Төп доклад белән чыгыш ясаган ТР финанс министры Радик Гайзатуллин аңлатканча, бюджет кредитлары буенча бурычларны кичектерү кагыйдәләренең 8 пункты нигезендә, кичектереп тору 2023 елдан алып 2032 елга кадәрге чорда бурычларны каплау шарты белән рассрочка бирү рәвешендә үткәрелә. Шул сәбәпле, әлеге закон проектында Татарстанның 2013 елда дәүләт бурычына хезмәт күрсәтүгә каралган сумма - 1 млрд 849,2 млн. сумга, 2014 елда – 2 млрд 82,6 млн. сумга, 2015 елда 2 млрд 247,1 млн. сумга кими. 

Әлеге мәсьәлә буенча Бюджет, салымнар һәм финанслар комитеты рәисе Марат Гаделшин да чыгыш ясады. 

Утырышта “Федераль бюджеттан ТР бюджетына бюджет кредитлары бирү турындагы килешүләргә өстәмә килешүләрне раслау хакында” ТР кануны проекты да беренче укылышта каралды. 
ТР Хисап палатасы рәисе Алексей Демидов 2011-2012 елларда агросәнәгать комплексына ярдәм рәвешендә бүлеп бирелгән бюджет акчаларының ни дәрәҗәдә нәтиҗәле файдаланылганлыгына  ачыклык кертү өчен тармакта комплекслы тикшерүләр планлаштыру турында сөйләде.
Парламент рәисе Фәрит Мөхәммәтшин быел да Дәүләт Советының ТР Хисап палатасы белән тыгыз хезмәттәшлеккә өметләнүен, Хисап палатасы каравына тикшерү өчен берничә мәсьәлә тәкъдим ителәчәген әйтте.
Беренче укылышта Татарстан Республикасының муниципаль хезмәт турында закон проекты кабул ителде. Бу мәсьәлә буенча доклад белән Дәүләт корылышы һәм җирле үзидарә комитеты рәисе Валентина Липужина чыкты. 
Парламент ТР Судьялары квалификация коллегиясенә җәмәгатьчелек вәкилләреннән 7 кешене билгеләп куюны раслады. 
Депутатлар “Казан шәһәре муниципаль берәмлеге җирле үзидарә органнарына административ хокук бозулар турында протоколлар төзергә вәкаләтле булган вазыйфаи затларның исемлеген билгеләү буенча дәүләт вәкаләтләрен бирү турында” закон проектын карадылар. Закон проекты белән ТР Юстиция министры Мидхәт Корманов таныштырды.

ТР парламентының 37 нче утырышында чыгыш ясаган ТР Тарифлар буенча дәүләт комитеты рәисе урынбасары Лилия Борисова чыгыш ясады. Әлеге мәсьәлә бүгенге утырышның көн тәртибенә КПРФ фракциясе җитәкчесе Хафиз Миргалимов тәкъдиме буенча өстәлгән иде. 

Лилия Борисова билгеләп үткәнчә, узган елдагы кебек, быел да коммуналь хезмәтләргә тарифлар 1 гыйнвардан күтәрелмәде. Республика халкы газ, җылылык, электр энергиясе һ.б. хезмәтләр буенча тарифлар үсешен 1 июльдән генә сизәчәк. 2013 елның 1 июленнән халык өчен зәңгәр ягулык бәясе 15 процентка күтәреләчәк, электр энергиясенең бер ставкалы тарифы үсеше 12 процент дәрәҗәсендә планлаштырыла. “Ике ставкалы тарифлар үзгәреше дә шушы кысаларда карала”, - диде Лилия Борисова. 
Җылылык белән тәэмин итүгә килгәндә, анда кайбер яңалыклар көтелә. Билгеле булганча, узган елның сентябреннән республикада җылылык тарифларын катнаш субсидияләү бетерелде. Шул рәвешле, халык белән сәнәгать предприятиеләре бердәй шартларга куелды. Электр энергиясе белән комбинацияләнеп җитештерелгән җылылык энергиясенә килгәндә, узган ел аны кулланучы зур шәһәрләр һәм торак пунктларда (Казан, Яр Чаллы, Түбән Кама, Зәй һәм Урыссу) халык өчен тарифлар гомуми каралган булса, быел тарифлар арттырганда аларның һәркайсына аерым якын киленәчәк.
Лилия Борисова сүзләренә караганда, 2013 елның 1 июленнән Казан халкы өчен җылылык тарифлары күтәрелми, ягъни 2012 ел дәрәҗәсендә сакланып кала, ә Яр Чаллы, Зәй, Түбән Кама һәм Урыссуда беркадәр күтәреләчәк. 

Су белән тәэмин итү буенча тарифлар үсеше уртача - 5, су бүлү тарифлары үсеше 7 процентка планлаштырыла, ди комитет җитәкчесе урынбасары. 

ТР Дәүләт Советы рәисе Фәрит Мөхәммәтшин республика Хөкүмәтендә торак-коммуналь хезмәтләр тарифларына кагылышлы проблемаларга чишелеш эзләү дәвам итүен, бу мәсьәләнең республика өчен генә түгел, ил күләмендә катлаулы мәсьәлә булуын ассызыклады. Парламент рәисе бу җәһәттән “Бердәм Россия” фракциясе депутатлары тәкъдимнәре һәм КПРФ вәкилләре уздырган “түгәрәк өстәл” нәтиҗәләре буенча документларның Хөкүмәткә юллануын җиткерде. 
	
	Дәүләт Советының утыз сигезенче утырышы


21 февральдә ТР дүртенче чакырылыш Дәүләт Советының утыз сигезенче утырышы ачылды. 

Утырышның көн тәртибе 56 мәсьәлә кертеп расланды: 
1. “Татарстан Республикасының дәүләт символлары турында” Татарстан Республикасы Законына Татарстан Республикасы Дәүләт гимны текстын раслау өлешендә  үзгәрешләр кертү хакында” 465-4 номерлы Татарстан Республикасы законы проекты турында (I укылыш). 

2. “Татарстан Республикасында  инвестицияле салым кредиты турында” Татарстан Республикасы Законының  4 һәм 5 статьяларына үзгәрешләр кертү хакында” 3411-4 номерлы Татарстан Республикасы законы проекты турында           (II укылыш).   

3. “Татарстан Республикасы Бюджет кодексына һәм “Татарстан Республикасы Бюджет кодексына үзгәрешләр кертү турында”  Татарстан Республикасы Законына үзгәрешләр кертү хакында” 463-4 номерлы Татарстан Республикасы законы проекты турында (I укылыш). 

4. “Оешмалар  мөлкәтенә салым турында” Татарстан Республикасы Законының 2 статьясына үзгәреш кертү хакында” 464-4 номерлы Татарстан Республикасы законы проекты турында (I укылыш). 

5. “Татарстан Республикасында мәдәни мирас объектлары турында” Татарстан Республикасы Законына үзгәрешләр кертү хакында” 456-4 номерлы Татарстан Республикасы законы проекты турында (II укылыш).
6.  “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” 451-4 номерлы Татарстан Республикасы законы проекты турында (I укылыш). 
7.  “Татарстан Республикасында муниципаль хезмәт турында” Татарстан Республикасы Законының 35 статьясына үзгәреш кертү хакында”  461-4   номерлы Татарстан Республикасы законы проекты турында (I укылыш). 
8. “Татарстан Республикасы һәлакәттән коткару хезмәтләре һәм һәлакәттән коткару формированиеләре турында” Татарстан Республикасы Законына  үзгәрешләр кертү хакында” 452-4 номерлы Татарстан Республикасы законы проекты турында (I укылыш). 

9.  “Татарстан Республикасында суд участокларын төзү  һәм җәмәгать судьялары  вазыйфаларын булдыру турында” Татарстан Республикасы Законына үзгәрешләр кертү хакында” 450-4 номерлы Татарстан Республикасы законы проекты турында (I укылыш). 

10.  “Административ хокук бозулар турында Татарстан Республикасы кодексының 3.2 статьясына  үзгәрешләр кертү хакында” 458-4 номерлы Татарстан Республикасы законы проекты турында (I укылыш). 

11.   “Татарстан Республикасы законнарын,  Татарстан Республикасы   Дәүләт Советы  һәм аның Президиумы кабул иткән башка актларны  бастырып чыгару һәм аларның үз көчләренә керү тәртибе  турында” Татарстан Республикасы Законына үзгәрешләр кертү хакында” 460-4 номерлы Татарстан Республикасы законы проекты турында (I укылыш).
12.    “Татарстан Республикасы территориясендә автомобиль юллары һәм юл эшчәнлеге турында” Татарстан Республикасы Законының 27 статьясына  үзгәреш кертү хакында”  459-4 номерлы Татарстан Республикасы законы проекты турында   (I укылыш). 

13.   “Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп  торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында” Татарстан Республикасы  Законының 8 статьясына  үзгәреш кертү хакында” 462-4 номерлы Татарстан Республикасы законы проекты турында (I укылыш). 

14.  Татарстан Республикасы Хисап палатасына йөкләмә турында. 

15.   “Татарстан Республикасында муниципаль берәмлекләрнең җирле үзидарә органнарына административ хокук бозулар турында беркетмәләр төзергә вәкаләтле вазыйфаи затлар исемлеген  билгеләү буенча  Татарстан Республикасының дәүләт вәкаләтләрен бирү хакында” 2010 елның 30 июлендәге 60-ТРЗ номерлы Татарстан Республикасы Законын  гамәлгә ашыру мәсьәләсе буенча Татарстан Республикасы Дәүләт Советының 2013 елның 31 гыйнварындагы беркетмә рәвешендәге йөкләмәсен үтәү барышы турында.

16.  “Этил спирты, алкоголь һәм спиртлы продукция җитештерүне һәм аларның әйләнешен  дәүләт тарафыннан җайга салу һәм  алкоголь продукциясен  куллануны (эчүне) чикләү турында” Федераль законның  16 статьясына  үзгәреш кертү хакында”  199852-6 номерлы федераль закон проекты турында (Россия Федерациясе  субъектларының дәүләт хакимияте органнарына   алкоголь  продукциясенең аерым  төрләрен ваклап сатуга тыю  билгеләү хокукын бирү  өлешендә). 

17.  “Күпфатирлы йортларда һәм  торак йортларда милекчеләргә һәм   кулланучыларга  коммуналь хезмәт күрсәтүләр турында” 2011 елның 6 маендагы 354 номерлы  Россия Федерациясе  Хөкүмәте карарына  үзгәрешләр кертү  мәсьәләсе буенча  Россия Федерациясе   Хөкүмәте Рәисе  Д.А. Медведевка һәм  Россия Федерациясе Федераль Собраниесе Дәүләт Думасы  Рәисе С.Е. Нарышкинга  Карелия Республикасы  Закон чыгару Собраниесе  мөрәҗәгате  хакында. 

18.   Йорт эчендәге  газ җайланмаларын карау буенча хезмәт күрсәтүләр  тарифларын дәүләт тарафыннан җайга салу мәсьәләсе буенча Россия Федерациясе Федераль Собраниесе Дәүләт Думасы  Рәисе С.Е. Нарышкинга  Карелия Республикасы  Закон чыгару Собраниесе  мөрәҗәгате  хакында.

19.   Россия Федерациясенең аерым закон актларына   һәм  “Күпфатирлы йортларда  һәм торак йортларда милекчеләргә һәм кулланучыларга коммуналь хезмәтләр күрсәтү турында” 2011 елның 6 маендагы   354 номерлы  Россия Федерациясе  Хөкүмәте карарына күпфатирлы йортларда  гомумйорт  ихтыяҗларына чыгымнарны  бүлү тәртибе өлешендә үзгәрешләр кертү  хакында  Россия Федерациясе Федераль Собраниесе Дәүләт Думасы  Рәисе С.Е. Нарышкинга һәм  Россия Федерациясе  Региональ үсеш министры  И.Н. Слюняевка  Оренбург өлкәсе Закон чыгару Собраниесе депутатлары мөрәҗәгате  турында. 

20.  “Административ хокук бозулар турында Россия Федерациясе  кодексының  3.12, 7.6 һәм 23.1 статьяларына үзгәрешләр кертү хакында”  180532-6 номерлы федераль  закон проекты турында (су объектын башбаштакланып биләгән яисә   аннан  билгеләнгән  таләпләрне бозып файдаланган өчен җаваплылыкны  көчәйтү өлешендә).

21.  “Административ хокук бозулар турында Россия Федерациясе  кодексына үзгәрешләр кертү хакында”  189935-6 номерлы  федераль закон проекты турында (өйдә җитештерелгән куәтле  спиртлы эчемлекләрне  сату максатында  әзерләгән, саткан  өчен  җаваплылык билгеләү хакында). 

22.  “Административ хокук бозулар турында Россия Федерациясе  кодексына үзгәрешләр кертү хакында” 181893-6 номерлы федераль закон проекты турында (җир асты байлыклары турындагы  законнарны бозган өчен  административ җаваплылыкны  көчәйтү өлешендә). 

23.  Урта һәм югары  һөнәри белем бирүнең төзелеш һәм архитектура өлкәсендә белгечләр әзерләү программаларына,  инвалидлар өчен уңайлы мохит булдыру максатларында,  биналарның һәм корылмаларның универсаль  дизайны буенча  мәҗбүри курслар кертү турында  Россия Федерациясе  Мәгариф һәм фән министры Д.В. Ливановка  Свердловск өлкәсе  Закон чыгару Собраниесе мөрәҗәгате хакында. 

24.  “Дәүләт социаль ярдәме турында” Федераль законның 6.3 статьясына үзгәреш кертү һәм  “Россия Федерациясендә  гражданнарның сәламәтлеген саклау нигезләре турында” Федераль законның 16 статьясына үзгәреш кертү хакында” 193841-6 номерлы федераль закон проекты турында  (гражданнарның аерым категорияләрен дару чаралары һәм  медицина билгеләнешендәге  әйберләр белән тәэмин итү хакында).

25.   Реабилитацияләү чараларының федераль исемлегендә каралган  техник реабилитация чаралары, инвалидка бирелә торган техник реабилитация чаралары һәм аңа күрсәтелә торган хезмәтләр исемлеген  киңәйтү турында  Россия Федерациясе  Хезмәт һәм социаль яклау  министры М.А. Топилинга  Свердловск өлкәсе Закон чыгару Собраниесе мөрәҗәгате хакында. 

26.  Инвалидларны  транспорт чаралары белән тәэмин итү турында Россия Федерациясе  Хезмәт һәм социаль яклау  министры М.А. Топилинга  Свердловск өлкәсе Закон чыгару Собраниесе мөрәҗәгате хакында. 

27.   “Россия Федерациясе  Җир кодексының 77 статьясына үзгәреш кертү турында” 190634-6 номерлы федераль закон проекты  хакында (авыл хуҗалыгы продукциясен реализацияләү өчен  биналар, төзелмәләр, корылмалар урнаштыру максатларында  авыл хуҗалыгы билгеләнешендәге   җирләрне  файдалану  мөмкинлеген  билгеләү өлешендә). 

28.   “Россия Федерациясе  Салым кодексының беренче өлешенә үзгәрешләр кертү һәм “Россия Федерациясе  Салым кодексының  беренче өлешенә һәм икенче өлешенә  һәм Россия Федерациясенең  кайбер башка   закон актларына үзгәрешләр кертү турында, шулай ук  салымнар, җыемнар, пенялар һәм штрафлар түләү буенча  бурычны һәм  салым  системасы белән идарә итүнең кайбер башка мәсьәләләрен җайга салуга бәйле рәвештә Россия Федерациясенең  аерым закон актларының  (закон актлары нигезләмәләренең) үз көчләрен югалтуларын тану хакында”  2010 елның 27 июлендәге 229-ФЗ номерлы Федераль законның  1 статьясындагы  53 пунктының  үз көчен югалтуын тану турында”  190725-6 номерлы федераль закон проекты хакында (салым органнары һәм салым түләүчеләр арасында бәхәсләрне  судка кадәр карау тәртибен камилләштерү өлешендә). 

29.  “Россия Федерациясе Салым кодексының  икенче өлешенә һәм Россия Федерациясенең  башка кайбер закон актларына  үзгәрешләр кертү турында” Федераль законның 31 статьясына үзгәреш кертү хакында” 199052-6 номерлы федераль закон проекты турында (гомерне озак срокка ихтыярый  иминләштерүнең  2008 елның  1 гыйнварына кадәр төзелгән  шартнамәләре буенча  физик затлар керемнәренә салымны исәпләп чыгару һәм түләү тәртибе хакында).

30.   “Автоном  учреждениеләрнең хокукый хәлен камилләштерүгә бәйле  рәвештә Россия Федерациясенең аерым закон актларына үзгәрешләр кертү турында” Федераль законның 6 статьясына үзгәрешләр кертү хакында”  140510-6 номерлы федераль закон проекты турында.

31.   “Бухгалтерлык исәбе турында” 2011 елның 6 декабрендәге 402-ФЗ номерлы  Федераль законга үзгәрешләр кертү хакында” 192810-6 номерлы федераль закон проекты турында (Федераль закон нормаларын  Халыкара коммерциячел алыш-бирешләрне гамәлгә ашырганда  чит ил вазыйфаи затларын  “сатып алуга” каршы көрәш  буенча конвенция  нигезләмәләренә  туры китерү өлешендә).

32.  “Россия Федерациясе  субъектлары дәүләт хакимиятенең закон чыгару (вәкиллекле) һәм башкарма органнарын оештыруның  гомуми принциплары турында” Федераль законның  13 статьясына  үзгәрешләр кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча  Әстерхан өлкәсе Думасының закон чыгару инициативасы турында. 

33.   “Россия Федерациясе  субъектлары дәүләт хакимиятенең закон чыгару (вәкиллекле) һәм башкарма органнарын оештыруның  гомуми принциплары турында” Федераль законның  6 статьясына  үзгәреш кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча  Әстерхан өлкәсе Думасының закон чыгару инициативасы турында. 

34.  “Россия Федерациясендә җирле үзидарә оештыруның гомуми принциплары турында” Федераль законның 17 статьясына  үзгәреш кертү хакында”  федераль закон проектын Россия Федерациясе Федераль Собраниесе Дәүләт Думасына кертү буенча  Красноярск крае  Закон чыгару Собраниесенең  закон чыгару инициативасы турында. 

35.   “Россия Федерациясе  субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” Федераль законга һәм “Россия Федерациясендә җирле үзидарә оештыруның гомуми принциплары турында” Федераль законга җайга сала торган йогынтыны бәяләү процедурасына кагылышлы өлешендә  үзгәрешләр кертү хакында” 194839-6  номерлы федераль закон проекты турында.  

36.   “Россия Федерациясендә җирле үзидарә оештыруның гомуми принциплары турында” Федераль законның 40 статьясына үзгәрешләр кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча  Владимир өлкәсе Закон чыгару Собраниесенең  закон чыгару инициативасы турында.

37.  Авыл хуҗалыгы товарлары җитештерүчеләргә субсидияләр бирүне арттыру мәсьәләсе буенча  Россия Федерациясе  Хөкүмәте Рәисе Д.А. Медведевка  халык депутатларының  Орел өлкә Советы мөрәҗәгате турында. 

38.  “Россия Федерациясе  Граждан кодексының  өченче өлешендәге 1151  статьясына үзгәреш кертү турында” федераль  закон проектын Россия Федерациясе Федераль Собраниесе Дәүләт Думасына кертү буенча Рязань өлкә Думасының  закон чыгару инициативасы хакында. 

39.  Россия Федерациясе  Урман кодексына  үзгәрешләр кертү мәсьәләсе буенча  Россия Федерациясе Федераль Собраниесе Дәүләт Думасы Рәисе  С.Е. Нарышкинга халык депутатларының  Орел өлкә Советы мөрәҗәгате турында. 

40.   “Россия Федерациясе  Иҗтимагый палатасы турында” Федераль законга үзгәрешләр кертү хакында” 212605-6 номерлы федераль закон проекты турында (Россия Федерациясе  Иҗтимагый палатасын төзү һәм аның әгъзалары санын арттыру  тәртибен үзгәртү өлешендә).

41.  “Полиция турында” Федераль законның  15 статьясына  үзгәрешләр кертү хакында”  200660-6 номерлы федераль закон проекты турында (полиция хезмәткәрләренең биналарга, җир участокларына һәм территорияләргә керү тәртибен төгәлләштерү өлешендә). 

42.   “Административ хокук бозулар турында Россия Федерациясе  кодексына  магистраль торбаүткәргечләрнең  иминлеген тәэмин итү өлешендә үзгәрешләр кертү хакында” 196499-6 номерлы федераль закон проекты турында.

43.  “Җинаять буенча суд эшчәнлегендә зыян күргәннәрнең хокукларын камилләштерү максатларында Россия Федерациясенең аерым закон актларына үзгәрешләр кертү турында” 173958-6 номерлы федераль закон проекты хакында (зыян күргәннәрнең хокукларын һәм бурычларын киңәйтү, шулай ук зыян күргән балигъ булмаганнарның хокукый хәлен яхшырту өлешендә). 

44.   “Гражданнарның дини инануларын  һәм хисләрен хурлауга, дини әһәмияттәге (гыйбадәт кылу) объектларны һәм предметларны, дини йолалар һәм тантаналар урыннарын мәсхәрәләүгә каршы  тору максатларында Россия Федерациясе  Җинаять кодексына һәм Россия Федерациясенең аерым закон актларына  үзгәрешләр кертү турында” 142303-6 номерлы федераль закон проекты хакында. 

45.  “Административ хокук бозулар турында Россия Федерациясе  кодексының 12.5 статьясына һәм “Юл хәрәкәте иминлеге турында” Федераль законның  3 һәм 16 статьяларына үзгәрешләр кертү хакында”  202924-6 номерлы федераль закон проекты турында (кышкы чорда кышкы шиннары булмаган транспорт чаралары белән  идарә иткән өчен җаваплылык билгеләү һәм җайга сала торган законнарга тиешле үзгәрешләр кертү турында).

46.  “Административ хокук бозулар турында Россия Федерациясе  кодексының  14.1 һәм 28.3 статьяларына үзгәрешләр кертү хакында” 199948-6 номерлы федераль закон проекты турында (махсус рөхсәттән (лицензиядән) башка, әгәр мондый рөхсәт (лицензия) булу мәҗбүри булса,   эшкуарлык эшчәнлеген  гамәлгә ашырган өчен административ җаваплылыкны  көчәйтү хакында). 

47.  “Янгыннан  ирекле саклау турында”  Федераль законга үзгәрешләр кертү хакында” 198749-6 номерлы федераль закон проекты турында (яшь янгыннан саклаучыларның  ирекле дружиналарын  төзү хакында). 

48.  “Административ хокук бозулар турында Россия Федерациясе  кодексына үзгәрешләр кертү хакында”  196062-6 номерлы федераль закон проекты турында (йөк транспортын йөртүченең  юл билгеләрендә күрсәтелгән  таләпләрне   үтәмәгәне өчен җаваплылык билгеләү хакында). 

49.  “Административ хокук бозулар турында  Россия Федерациясе  кодексына үзгәрешләр кертү хакында” 195994-6 номерлы федераль закон проекты турында (спорт объектларында җәмәгать тәртибен бозган өчен  административ җаваплылык билгеләү хакында). 

50.  “Административ хокук бозулар турында  Россия Федерациясе  кодексына үзгәрешләр кертү хакында” 189435-6 номерлы федераль закон проекты турында (әйләнә-тирә мохитне  саклау һәм табигатьтән файдалану  өлкәсендә хокук бозулар өчен җаваплылыкны көчәйтү хакында). 

51.  “Административ хокук бозулар турында  Россия Федерациясе  кодексының 17 бүлегенә  үзгәрешләр кертү хакында” 188710-6 номерлы федераль закон проекты турында” (Россия Федерациясе  Президенты каршындагы  Эшкуарлар хокукларын яклау буенча вәкаләтле вәкил эшчәнлегенә  каршылык күрсәткән өчен административ җаваплылык билгеләү хакында).

52.  “Административ хокук бозулар турында  Россия Федерациясе  кодексына үзгәрешләр кертү хакында” 181000-6 номерлы федераль закон проекты турында (Административ хокук бозулар турында Россия Федерациясе  кодексының  5.27 – 5.34 статьяларында каралган административ хокук бозулар өчен административ җаваплылыкны көчәйтү өлешендә). 

53.   “Административ хокук бозулар турында Россия Федерациясе  кодексының 14.7 һәм 14.10 статьяларына үзгәрешләр кертү хакында” 180008-6 номерлы федераль закон проекты турында (белә торып законсыз җитештерелгән   товар билгесе, хезмәт күрсәтү билгесе, товарның чыгу урыны атамасы булган йә бертөрле товарлар өчен шуңа охшаш билгеләре булган товарларны саткан һәм сату максатында саклаган өчен административ җаваплылык билгеләү өлешендә).

54.    “Юлларны, тимер юл кичүләрен яки башка юл корылмаларын  ремонтлаганда  һәм аларга хезмәт күрсәткәндә   юл хәрәкәте иминлеген тәэмин итү    таләпләрен үтәмәгән өчен җаваплылыкны  катгыйландыру мәсьәләсе буенча  Административ хокук бозулар турында Россия Федерациясе  кодексына үзгәрешләр кертү хакында” 207066-6 номерлы федераль закон проекты турында. 

55.   “Халыкны һәм территорияләрне  табигый һәм техноген  характердагы гадәттән тыш хәлләрдән яклау турында”  1994 елның 21 декабрендәге 68-ФЗ номерлы Федераль законга үзгәрешләр кертү хакында” 209699-6 номерлы  федераль закон проекты турында. 

56.  Хөкүмәт сәгате: “Татарстан Республикасында  ата-ана тәрбиясеннән мәхрүм калган балаларны  урнаштыру һәм  аларга дәүләт ярдәме күрсәтү мәсьәләләре өлешендә  законнарны  гамәлгә ашыру  турында”.
Парламентарийлар өч укылышта “Татарстан Республикасының дәүләт символлары турында” Татарстан Республикасы Законына Татарстан Республикасы Дәүләт гимны текстын раслау өлешендә  үзгәрешләр кертү хакында” закон проектын кабул итте.

Утырыш алдыннан Салих Сәйдәшев исемендәге Зур концерт залында Татарстанның Дәүләт гимны беренче тапкыр сүзләре белән яңгырады. Гимн, дөньякүләм практикада каралганча, 2 минут 30 секунд дәвам итә. ТР Дәүләт Советы Рәисе Фәрит Мөхәммәтшин билгеләп үткәнчә, ТРның Дәүләт гимны текстын раслау белән, Татарстан Республикасының гимн өлешендә дәүләт атрибутларын эшләү тәмамлана.

Чарада ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин, ТР Премьер-министры Илдар Халиков, парламент депутатлары, ТРның Дәүләт гимны текстын булдыруга өлеш керткән затлар, шагыйрь  Рамазан Байтимеровның кызы Гөлшат Кушилкова, гимн текстын рус теленә тәрҗемә иткән Филипп Пираев катнашты.

Гимнны ТР Дәүләт Советы депутатларына Александр Сладковский җитәкчелегендәге ТР Дәүләт симфоник оркестры һәм Муса Җәлил исемендәге Татар дәүләт академия опера һәм балет театрының Любовь Дрознина җитәкчелегендәге хоры тәкъдим итте. Гимнны шулай ук солистлар Регина Вәлиева, Гөлнара Рәхимова, Владимир Васильев, Рөстәм Асаев башкарды.

Фәрит Мөхәммәтшин, ТРның Дәүләт гимны яңгырар алдыннан чыгыш ясап, гимнның иң яхшы текстын ачыклау юнәлешендә алып барылган эшләр белән таныштырып үтте, бу эшне алып барган комиссия әгъзаларына рәхмәтен белдерде. Спикер Дәүләт гимнын эшләгәндә туксанынчы еллар башында расланган Рөстәм Яхин музыкасын саклау, гимн текстының музыкага туры килүе бурычы куелганлыгын билгеләп үтте.

ТР Дәүләт Советы Рәисе Фәрит Мөхәммәтшин, бәйгедә һәм гимн текстын эшләүдә катнашкан барлык затларга рәхмәтен белдереп: “Гимнны тәмамланган рәвештә, ике дәүләт телендәге сүзләр белән эшләү бурычы куелган иде. Мин комиссия бу бурычны үти алды дип саныйм”, - диде. “Рус текстында да, татар текстында да - безнең тирән тарихыбыз, республиканың киләчәккә омтылышы чагыла”, - диде спикер. Ул гимн сүзләренең халык тарафыннан кабул ителүенә һәм Татарстанда яшәүче күпмилләтле халыкны берләштерә алуына ышанычын белдерде. 
Беренче һәм өченче укылышта “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” закон проекты кабул ителде. 
Әлеге закон проектын ТР Дәүләт Советының Дәүләт корылышы һәм җирле үзидарә комитеты рәисе Валентина Липужина тәкъдим итте. Ул әлеге документның республиканың җирле үзидарә турындагы законының кайбер нигезнамәләрен федераль законнар белән тәңгәлләштерүгә юнәлтелгәнлеген билгеләп үтте. 

Дәүләт Советы Бюджет кодексына һәм Татарстан Республикасының салымга ташламалар белән бәйле законнарына үзгәрешләр кертүгә кагылышлы закон проектларын карады һәм беренче укылышта кабул итте.   

ТР Дәүләт Советы депутатлары зур спорт чаралары вакытында билгеле бер органнарга автомобиль юлларын ябарга мөмкинлек бирә торган закон проектын хуплады. Закон проектын эшләүчеләр тарафыннан билгеләп үтелгәнчә, юллар законда каралган билгеле бер шартлар нигезендә генә ябыла ала. 
“Татарстан Республикасы территориясендә автомобиль юллары һәм юл эшчәнлеге турында” ТР Законының 27 статьясына үзгәрешләр кертү хакында” закон проекты турында доклад белән ТР Транспорт һәм юл хуҗалыгы министры Ленар Сафин чыкты. 

ТР Дәүләт Советының чираттагы утырышында депутатлар “Татарстан Республикасы законнарын, Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көченә керү тәртибе турында” ТР Законына үзгәрешләр кертү тәртибе хакында” закон проектын беренче укылышта кабул итте. ТР Дәүләт Советы Секретаре Лилия Маврина хәбәр иткәнчә, әлеге закон проекты “ТР Дәүләт Советы Җыелма басмасы” рәсми вакытлы басмасының статусын ачыклау, шулай ук аны әзерләү, чыгару һәм тарату тәртибен оештыру эшчәнлеген җайга салу максатыннан әзерләнгән.

“Хөкүмәт сәгате”ндә ТР Мәгариф һәм фән министры Энгель Фәттахов “Татарстан Республикасында  ата-ана тәрбиясеннән мәхрүм калган балаларны  урнаштыру һәм  аларга дәүләт ярдәме күрсәтү мәсьәләләре өлешендә  законнарны  гамәлгә ашыру  турында” дигән темага чыгыш ясады. 

Ул хәзерге вакытта Татарстанда опека һәм попечительлек органнарында исәптә 12121 бала торуын белдерде. ТР Мәгариф һәм фән министрлыгы мәгълүматларына караганда, балаларның 11 меңнән артыгы тәрбиягә алган гаиләләрдә тәрбияләнә, бу 90,8 процент дигән сүз.
Э.Фәттахов фикеренчә, ятим балаларны гаиләгә уңышлы итеп урнаштыру әлеге гаилә өчен өстәмә ярдәм чаралары тәкъдим итүдән тора. “Шул ук вакытта республикада гаиләсе балалар йорты булып калган сабыйлар бар”, - дип ассызыклады министр. Ул 12 балалар йортында, 2 мәктәп-интернатта шундый 600 бала тәрбияләнүен белдерде.
Бу учреждениеләрдә һәр дүртенче бала психологик авыруга ия, 67 проценты - 12 яшьтән өлкәнрәк балалар, 15 проценты тәрбиягә алынган гаиләләрдән кире китерелгән.

Утырышта карала торган мәсьәләгә карата фикерен ТР Дәүләт Советы Рәисе Фәрит Мөхәммәтшин белдерде. “Магницкийга каршы” дип аталган  закон җәмәгатьчелекне нык кына кузгатып җибәрде. Татарстан өчен бу мәсьәлә Россиядәгегә караганда күпкә җиңелрәк. Безнең халыкта балаларны ятим итмәү, аларны гаиләдә тәрбияләү гадәткә кергән. Мондый учреждениеләр кимүгә, якын туганнары тәрбиягә алган  балалар саны артуга таба бара”, - диде спикер. Парламент башлыгы бу мәсьәләне ТР Хөкүмәте, тиешле министрлыклар һәм ведомстволар, депутатлар контролендә тотарга чакырды. 
	
	                  Депутат берләшмәләрендә


        ▓ 18 гыйнварда Казанда “Туган як” бәйгесе һәм “пЕРспектива” фотобәйгесе җиңүчеләрен котладылар. Тантанада ТР Дәүләт Советы Рәисе, “Бердәм Россия” партиясенең Татарстан төбәк бүлеге Секретаре Фәрит Мөхәммәтшин катнашты.

Чара башында 2013 ел алдыннан партиянең “Без булдырабыз!” иҗтимагый-сәяси газетасының 100нче санын чыгаруы һәм 5 еллыгын билгеләп үтүе турында хәбәр ителде. Әлеге әһәмиятле вакыйга һәм күптән түгел булып узган Россия матбугаты көне уңаеннан “Бердәм Россия” төбәк бүлегенең партия корылышын яктыртучы республика массакүләм мәгълүмат чаралары журналистлары билгеләп үтелде. Аларга “Бердәм Россия” партиясе Татарстан төбәк бүлеге Секретареның Рәхмәт хатлары тапшырылды. 
Шулай ук “Бердәм Россия” партиясе Татарстан төбәк бүлегенең башкарма комитетында Фәрит Мөхәммәтшин “Без булдырабыз!” иҗтимагый-сәяси газетасының Редакцион советы утырышын үткәрде. Анда катнашучылар “Бердәм Россия” партиясе Татарстан төбәк бүлеге мәгълүмат сәясәтенең өстенлекле юнәлешләре, партия газетасын һәм рәсми сайтны үстерү, социаль челтәрләрдә эшне көчәйтү мәсьәләләре турында фикер алышты. Спикер коллегаларын бөтен медиа-кораллардан файдаланырга, яңа эш формаларын эзләргә, социаль челтәрдә кыюрак булырга чакырды.
     ▓ 19 гыйнварда ТР Дәүләт Советында Татарстан парламенты каршындагы ТР Яшьләр иҗтимагый палатасы утырышы узды.  
Яшь парламентарийлар 2013 елга кадәр Татарстан Республикасында ихтыярыйлар хәрәкәтен үстерү концепциясен тормышка ашыру турында докладны тыңлады, ихтыярыйлар хәрәкәтен үстерү буенча чаралар планы турында фикер алышты. Палата Татарстанда ихтыярыйлар хәрәкәтендә катнашкан кешеләр һәм оешмалар өчен махсус бүләк гамәлгә кую инициативасы белән чыгарга җыена. 
Шулай ук “Ихтыярыйлар (волонтерлык) турында” федераль закон проекты тикшерелде. Яшь парламентарийлар әлеге закон проектына карата үз тәкъдимнәрен якын арада РФ Дәүләт Думасына юллаячак.   

Моннан тыш, Совет әгъзалары Яшьләр иҗтимагый палатасы составына үзгәреш кертте – “Россия либераль-демократия партиясе” Татарстан төбәк бүлегенең яшьләр канаты вәкиле яшьләр парламенты әгъзасы булды.  
Совет әгъзалары февральдә герой-шагыйрь Муса Җәлилне искә алачак, март аенда Татарстан Республикасы Яшь гражданнар форумында катнашачак. 
▓ 22 гыйнварда ТР Дәүләт Советында хатын-кыз депутатларның “Мәрхәмәт” берләшмәсенең бу елдагы беренче утырышы узды. Анда 2013 елдагы төп эшчәнлек юнәлешләре турында фикер алыштылар. 
Депутатлар даими шөгыльләнә торган мәсьәләләр арасында күп балалы гаиләләр, балалар, шул исәптән, ятим һәм инвалид балалар, мәктәпкәчә белем бирү, җәйге лагерьларда балаларның ялын оештыру, төрле социаль һәм хәйрия чараларында катнашуга кагылышлылары бар. 
Агымдагы елда да мондый акцияләр үткәреләчәк. Аерым алганда, хатын-кыз депутатлар “Бәләкәч” республика программасы кысаларында төзелгән балалар бакчаларын карарга җыена.  
▓ 25 гыйнварда ТР Дәүләт Советы Рәисе, “Бердәм Россия” партиясенең Татарстан төбәк бүлеге Секретаре Фәрит Мөхәммәтшин сәяси совет утырышын уздырды. Көн тәртибенә кертелгән төп мәсьәлә Татарстанда кабул ителгән партия проектлары, шул исәптән “Россиягә һәр бала кадерле” проектын карауга кагылышлы иде.  
Фәрит Мөхәммәтшин билгеләп үткәнчә, “Бердәм Россия” партиясенең абруе күп очракта партия проектларын нәтиҗәле итеп тормышка ашыруга бәйле. Бу елда Татарстанда егерме федераль һәм ундүрт төбәк проектын тормышка ашыру буенча эш алып барылачак. 
 “Россиягә һәр бала кадерле” федераль проекты турында сөйләп, спикер Татарстанда уллыкка алу белән бәйле проблемаларның кискен тормавын – ятим балалар һәм балалар йортларының саны кимүгә таба баруын билгеләп үтте. Әмма бу проект элеккечә балалар йортларында һәм интернатларда калган балаларның тормышын сизелерлек яхшыртырга ярдәм итәчәк. 
Татарстанда әлеге партия проектының кураторы итеп сәяси совет әгъзасы, ТР Дәүләт Советының Социаль сәясәт комитеты рәисе Светлана Захарова билгеләнде. Проектны тормышка ашыру өчен эш төркеме төзелде. Аның составына “Бердәм Россия” партиясе активистлары, фракция әгъзалары, иҗтимагый оешмалар вәкилләре керде.  

Утырышта шулай ук “Без булдырабыз! Мы можем!” газетасының редакцион советын партиянең Татарстан төбәк бүлегенең мәгълүмати сәясәт буенча редакцион советы итеп үзгәртү турында карар чыгардылар. Моннан тыш, төбәк бүлегенең Әгерҗе, Буа, Түбән Кама, Спас районнарындагы башкарма комитет җитәкчеләре расланды. Фәрит Мөхәммәтшин коллегаларын партия эшендә актив катнашырга чакырды. 
▓ 30 гыйнварда КПРФ фракциясе “Торак-коммуналь хуҗалык проблемалары: торак-коммуналь хезмәтләргә ике-өч төрле тариф кертелү сәбәпләре” темасына “түгәрәк өстәл” утырышы уздырды.  Утырышны фракция җитәкчесе Хафиз Миргалимов алып барды. Дискуссиядә кызыл җеп булып гомумйорт ихтыяҗларына тотылган чыгымнарны санау проблемасы барды.  

Хафиз Миргалимов билгеләп үткәнчә, кешеләр бу хезмәтләрне тулы күләмдә һәм тиешле сыйфатта алырга тиеш. “Кулланучылар бездән – фракциядән, ТР Дәүләт Советыннан, ТР Министрлар Кабинетыннан, Президенттан бу мәсьәләләрне хәл итүне көтә”, - диде ул.   
Йортлар комитетлары рәисе, Казан шәһәре башкарма комитеты карамагындагы Шәһәр хуҗалыгын үстерү буенча иҗтимагый совет әгъзасы Геннадий Сомов идарәче компанияләрнең айлык фатир хакын исәпләгәндә җибәргән ялгышлыклары турында сөйләде. Ул мисалга гражданнардан кергән күпсанлы дәгъваларны китерде. Аның фикеренчә, идарәче компанияләр гомумйорт ихтыяҗлары чыгымнарына ай ахырында җыелып бетмәгән керемне, торак милекчеләре түләргә тиеш булмаган югалтуларны да кертә.   
ТР төзелеш, архитектура һәм торак-коммуналь хуҗалык министры урынбасары Алексей Фролов, билгеләп үткәнчә, гомумйорт ихтыяҗларына куелган тариф - кызыксындыру характерында. Аның югары булуы экономияләүгә, шулай ук күпфатирлы йортларда хисап приборларын куюга этәрергә тиеш.  
“Түгәрәк өстәл” утырышында бердәм счет-фактураны расларга, гомумйорт ихтыяҗлары буенча исәпләүләр фатир эчендәге түләүләрдән 20 процентка артык булса, бу идарәче компанияләрнең эшчәнлеген тикшерергә, электр энергиясе кергән хезмәтләргә тарифлар структурасын анализларга һ.б. тәкъдим ителде. 
▓   31 гыйнварда КПРФ фракциясе утырышы узды, анда депутатлар ТР Дәүләт Советы утырышының көн тәртибе белән танышты, киләсе айларга эш планы белән танышты.  
Фракция җитәкчесе, ТР Дәүләт Советы Президиумы әгъзасы Хафиз Миргалимов игътибарны парламент утырышында каралачак социаль яктан әһәмиятле мәсьәләләргә юнәлтте. Фикер алышу нәтиҗәсендә парламентарийлар тәкъдим ителгән закон проектларының күпчелеген хупларга карар кылды.  
Аннан соң фракция әгъзалары 30 гыйнварда узган “Торак-коммуналь хуҗалык проблемалары: торак-коммуналь хезмәтләргә икеләтә-өчләтә тарифлар кертелү сәбәпләре” темасына “түгәрәк өстәл” утырышы турында фикер алышты.
▓ 31 гыйнварда “Бердәм Россия” фракциясе һәм “Татарстан – яңа гасыр” депутат төркеменең уртак утырышы узды. Утырышны фракция җитәкчесе, ТР Дәүләт Советы Рәисе урынбасары Александр Гусев алып барды. 
2013 елда “Бердәм Россия” партиясенең төп эш юнәлешләре һәм партиянең ТР Дәүләт Советындагы фракциясе һәм “Татарстан – яңа гасыр” депутат төркеме алдында торган бурычлар турында партиянең Татарстан төбәк бүлеге башкарма комитеты җитәкчесе Виктор Бударин сөйләде. Ул төбәк бүлеге төп юнәлешләренең “партиянең элеккечә ил, республика үсешенең социаль һәм икътисадый дәрәҗәсен күтәрүгә һәм тормыш дәрәҗәсен яхшыртуга юнәлтелгән стратегиясе кысаларында калуын” билгеләп үтте.   
Бу елда Татарстанда егерме бер федераль, ундүрт төбәк һәм урыннардагы утыздан артык проектны тормышка ашыру буенча эш алып барылачак. Алар арасында иң әһәмиятлесе – узган атнада старт алган “Россиягә һәр бала кадерле” проекты. Аны кабул итү идеясе белән партия лидеры Д.Медведев чыккан иде. 
Виктор Бударин сүзләренчә, бүгенге көндә уңышлы тормышка ашырыла торган проектларның берсе дип “Физкультура-сәламәтләндерү комплексларын төзү” проектын атарга була. Алты ел эчендә 24 спорт корылмасы сафка бастырылган, ике объект бу елда кулланышка тапшырылачак.

Партиянең Татарстан төбәк бүлеге Президиумы карамагындагы торак-коммуналь хуҗалык һәм энергия саклау өлкәсендәге тариф сәясәте һәм хезмәтләрне мониторинглау буенча эш төркеме  эшчәнлеге турында әлеге төркем җитәкчесе, ТР Дәүләт Советының Икътисад, инвестицияләр һәм эшкуарлык комитеты рәисе урынбасары Марат Хәйруллин сөйләде. Ул эш төркеме тарафыннан РФ Хөкүмәтенең 354 нче карарына карата тәкъдимнәр әзерләнеп, РФ Дәүләт Думасының профиль комитетына юллануын хәбәр итте. Хәзерге вакытта эш төркеме җәмгыятьтә зур яңгыраш алган бу карарга үзгәрешләр кертү тәкъдиме белән чыгарга җыена. 
Татарстан “бердәмроссияле”ләре әзерләгән тәкъдимнәр арасында гомумйорт ихтыяҗлары өчен исәпләүләр ясаган идарәче компанияләрнең җаваплылыгы механизмын кертүгә, гомумйорт ихтыяҗлары өчен исәпләүләрне фатир мәйданына бәйләп карамауга,  утны, суны кулланган һәм ялган мәгълүмат биргән фатир хуҗаларына чаралар күрүгә кагылышлылары бар. 

▓  1 февральдә “Торак-коммуналь хуҗалык проблемалары: торак-коммуналь хезмәтләргә ике-өч төрле тариф кертү сәбәпләре” темасына багышланган матбугат очрашуында КПРФ фракциясе җитәкчесе Хафиз Миргалимов идарәче компанияләрнең, милек формасын үзгәртеп, муниципаль унитар предприятие булырга тиешлеген белдерде. 

“Татарстанда бер генә идарәче компания дә торак милекчеләре җыелышы үткәрә алмады. Шуңа күрә торак-коммуналь хезмәтләргә тарифлар норматив буенча башкарма комитет тарафыннан куела. Әгәр аны башкарма комитет куя икән, бу мәсьәләне ул контрольдә дә тотсын. Идарәче компанияләр муниципаль унитар предприятиеләр итеп үзгәртелергә тиеш. Менә анда үтә күренмәлелек, хисап һәм контроль бар. Дәүләт торак-коммуналь хуҗалык өлкәсеннән, тиешле законнар һәм шартлар булдырмыйча, иртә китте, ул кире кайтырга тиеш”, - диде Х.Миргалимов.

Татарстан коммунистлары җитәкчесе сүзләренә караганда, КПРФ фракциясе әгъзалары торак-коммуналь хуҗалык өлкәсендә җәмәгатьчелек контролен катгыйлату инициативасы белән чыгарга ниятли. “Без ТР Дәүләт Совтеның февраль утырышында депутатлар, белгечләр, җәмәгатьчелек, сәяси партияләр, шулай ук Татарстан  парламентына узмаган сәяси партияләр катнашында махсус комиссия оештыру инициативасы белән чыгарга уйлыйбыз”, - диде Х.Миргалимов.

▓ 1 февральдә Яшьләр иҗтимагый палатасы әгъзалары Башкортостан Республикасы Дәүләт Җыены – Корылтае каршындагы Яшьләр иҗтимагый палатасы вәкилләре белән очрашты. Очрашуда шулай ук Социаль сәясәт комитеты рәисе Светлана Захарова да катнашты. 

Казанга сәфәре вакытында кунаклар Универсиада уздыруга әзерлек чорында төзелгән спорт объектларында, шулай ук Татарстанның яшьләр иҗтимагый оешмалары үзәгендә булды, нәтиҗәле тормышка ашырыла торган проектлар һәм программалар белән танышты. 
ТР Яшьләр иҗтимагый палатасы Евгений Ефимов коллегаларына республикадагы яшьләр парламентаризмы, палата тарафыннан эшләнгән мөһим закон проектлары турында сөйләде. Ул бигрәк тә палата эшендә ТР Дәүләт Советы депутатларының катнашуын әһәмиятле дип билгеләп үтте.

Башкортостан Республикасы Дәүләт Җыены – Корылтае катнашындагы Яшьләр иҗтимагый палатасы рәисе Николай Самойленко сүзләренә караганда, Башкортстанның яшь парламентарийлары да законнар эшләүдә актив катнаша. 

Очрашу вакытында яшь парламентарийлар парламентара хезмәттәшлек, округта һәм федераль дәрәҗәдә яшьләргә кагылышлы төрле  проектларны һәм программаларны гамәлгә кертү принциплары турында фикер алышты. Ике якны да берләштереп торучы проектларның берсе волонтерлар хәрәкәтенә кагылышлы. 
Очрашу  ахырында Татарстан һәм Башкортостанның яшь парламентарийлары арасында хезмәттәшлек турында килешү имзаланды.  

▓  19 февральдә ТР Дәүләт Советында КПРФ фракциясе тарафыннан оештырылган “Муниципаль торакларда яшәүче инвалидларның хокукларын яклау проблемасы” дип аталган темага “түгәрәк өстәл” утырышы узды. Ул беренче төркем инвалид Николай Игнатьевның гаилә һәм торак белән бәйле проблемаларына нигезләнеп, торакта социаль найм килешүе буенча яшәүченең, үзенең гаилә әгъзасы булмаган башка кешене фатирына теркәгәннән соң авыр хәлдә калуына багышланган иде.

Ярдәмгә аеруча мохтаҗ булган әлеге категория гражданнарның Конституциядә каралган хокукларын яклауга нисбәтле сөйләшүдә ТР Дәүләт Советы депутатлары, министрлык һәм ведомстволар, иҗтимагый оешмалар, Казан шәһәре башкарма комитеты вәкилләре катнашты. 

КПРФ фракциясе җитәкчесе Хафиз Миргалимов, киңәшмәне ачып, аның максаты итеп инвалидларның торакка булган хокукларын хәл итүнең төп юнәлешләрен билгеләүне куйды. Депутат бу мәсьәләгә кагылышлы законнарны өйрәнүнең торакта социаль найм килешүе буенча яшәүченең (бу очракта инвалид) үзенең гаилә әгъзасы булмаган башка чит кешене фатирына теркәү һәм чыгару белән бәйле проблемаларның күп булуын ачыкларга ярдәм иткәнлеген хәбәр итте. 

ТР Дәүләт Советында фракцияләрнең эшчәнлеген тэмин итү буенча бүлекнең баш киңәшчесе Елена Михайлова сүзләренчә, Н.Игнатьевның законлы хатынын үз фатирына кертергә һәм теркәргә омтылышы белән бәйле бик тә буталчык хәл (бу эш буенча ике суд карары бар) РФнең торакка кагылышлы законнарында кимчелекләр барлыгын ачыклаган. 

Игнатьев гаиләсе исеменнән чыгыш ясаган “Ышаныч” инвалидлар берлеге рәисе Нина Кривова инвалидның торакка булган хокукларын тәэмин итү белән бәйле вәзгыятькә республика парламентарийлары катнашуын сорады. 

Хафиз Миргалимов, утырышка нәтиҗә ясап, күтәрелгән мәсьәләнең көнүзәк һәм бик тә катлаулы булуын билгеләп үтеп, ТР Дәүләт Советы, дәүләт хакимиятенең башкарма органнары, суд һәм күзәтчелек органнары, иҗтимагый оешмаларның уртак тырышлыгы белән конкрет шушы инвалидның гына түгел, законнарны камилләштерү юлы белән проблеманы тулаем хәл итеп булачагына ышаныч белдерде.
▓  20 февральдә ТР Дәүләт Советында “Бу безнең тарих: казанышлар һәм җиңүләр” дип аталган “түгәрәк өстәл” утырышы-конференция узды. Әлеге җыен КПРФ фракциясе, республиканың фәнни җәмәгатьчелеге һәм иҗат әһелләре инициативасы белән, СССР оешуга – 90 ел, Совет Армиясе һәм Хәрби-диңгез флотына – 95 ел, Кызыл Армиянең Сталинград янындагы җиңүенә 70 ел тулуга багышланган чаралар кысаларында оештырылды. “Түгәрәк өстәл” утырышы-конференцияне КФУның Тарих институты профессоры Альберт Борханов алып барды.

КПРФ фракциясе башлыгы Хафиз Миргалимов, чарада катнашучыларга мөрәҗәгать итеп, мондый чараларның һәрвакыт тамырларыбызга мөрәҗәгать итәргә мөмкинлек тудыруын, совет чорын объектив бәя бирү зарурлыгын билгеләп үтте. 

Ул шулай ук ТАССР оешуга 90 ел тулуны республиканың югары дәрәҗәдә билгеләп үтүен, чөнки дәвамчанлык традицияләренең нык сакланганлыгын әйтеп үтте. “Түгәрәк өстәл” утырышын уздыруга теләктәшлек иткәне өчен, ТР Дәүләт Советы Рәисе Фәрит Мөхәммәтшинга рәхмәтен белдерде. 

Конференциядә Россиядә бөек Октябрь инкыйлабыннан алып Бөек Ватан сугышына кадәр булган чорны колачлаган докладларны полковник, ТРның атказанган укытучысы Владимир Панин, КФУның Тарих институты доценты Айрат Төхвәтуллин, ТР Фәннәр академиясенең Тарих институты галимнәре Тәэминә Биктимерова һәм Зөбәрҗәт Гарипова, депутат Альберт Бикмуллин һәм башкалар ясады. 

▓ 21 февральдә КПРФ фракциясе утырышы узды. Анда депутатлар сессия көн тәртибенә кертелгән мәсьәләләрне карады. Шулай ук февральдә фракция тарафыннан уздырылган чаралар - “Бу безнең тарих: казанышлар һәм җиңүләр” дип аталган “түгәрәк өстәл” утырышы-конференциясе, “Муниципаль торакларда яшәүче инвалидларның хокукларын яклау проблемасы” “түгәрәк өстәл” нәтиҗәләре турында да сөйләштеләр. 
Көн тәртибендәге мәсьәләләргә карата үз фикерләрен белдереп, коммунистлар аны тулаем хуплады. 
	
	Котлаулар һәм мөрәҗәгатьләр 


Татарстан Республикасы Дәүләт Советы Рәисе Ф.Х. Мөхәммәтшинның Россия матбугаты көне белән котлавы

(2013 елның 13 гыйнвары)

Хөрмәтле журналистлар, массакүләм мәгълүмат чаралары хезмәткәрләре һәм ветераннары! Сезне чын күңелдән  һөнәри бәйрәмегез – Россия матбугаты  көне белән тәбрик итәм!    1703 елның 13 гыйнварында Петр I указы белән  “Ведомости” газетасының беренче саны дөнья күрде.  Әлеге дата илебез журналистикасы үсеше тарихына  истәлекле көн булып кереп калды.  

 Эфирда яисә  вакытлы матбугат  битләрендә  әйтелгән һәр сүз өчен җаваплылык тою,  актив гражданлык позициясен һәм  иҗтимагый-сәяси инициативаны белдерү, хәбәрләрне тиз һәм дөрес итеп җиткерә белү,  вакыйгаларга тирән һәм төпле анализ ясау,  көн кадагында торган иң мөһим мәсьәләләрне куя белү һәм аларга җавап табу кебек  һөнәри публицистикага хас сыйфатлар  масс-медиа хезмәткәрләренең барысына да кагылырга тиеш. 

Җәмгыятьнең объектив мәгълүматлы булуы, журналист сүзенең яңарышка, кешелеклелеккә, гаделлеккә хезмәт итүе яисә киресенчә булуы нәкъ менә сезнең белемегезгә һәм   һөнәри осталыгыгызга бәйле. 

Татарстан массакүләм мәгълүмат чаралары,  күпмиллионлы аудиториягә  дөньядагы, илебездәге һәм республикадагы  вакыйгалар турында көн саен  оператив һәм киң мәгълүмат җиткереп, гомумроссия мәгълүмат киңлегендә  лаеклы урын алып тора. Интернет челтәрендә  күп кенә мәгълүмат басмалары үзләренең вәкиллекләрен ачып, Татарстаннан читтә дә киң катлам укучылар җәлеп итә. Аеруча шунысы мөһим, безнең массакүләм мәгълүмат чаралары һәрвакытта да  язмаларының  югары сыйфатлы булуы, яңарышка омтылуы белән аерылып торды. 

Хөрмәтле журналистлар, газета һәм журнал редакцияләре хезмәткәрләре,    полиграфистлар, ветераннар һәм  яшь каләм ияләре! Бүген сез – дәүләт һәм граждан җәмгыяте арасындагы  алыштыргысыз мөһим буын.  Республикабыз халкы сезнең хезмәтегезне һәм үзен борчый торган проблемаларны  хәл итүгә әзерлегегезне, хакимият һәм идарә органнары, иҗтимагый һәм сәяси институтлар белән конструктив  бәйләнешегезне югары бәяли.  Әлеге хезмәттәшлек ныграк һәм төрлерәк булган саен күп кенә мәсьәләләрне уртак тырышлык белән хәл итәргә мөмкин булачак.  Республикабыз шәһәрләрендә һәм авылларында еш булганлыктан, мин   матбугат сүзенең тәэсирен, куәтен   һәм  Татарстан халкының аңа ышанычын  күрәм. 

Кадерле дуслар! Бу бәйрәм көнендә сезнең барыгызга да нәтиҗәле хезмәтегез, илебездә бара торган вакыйгаларны һәм социаль әһәмиятле проектларны вакытында һәм дөрес итеп яктыртканыгыз өчен рәхмәтемне белдерәм.  Каләмегез үткен булсын, яңа иҗади уңышлар, һөнәри үсеш, тынычлык һәм сәламәтлек телим. 

	
	                    Документлар әйләнеше


Гыйнвар

ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
      “Татарстан Республикасында суд участокларын төзү  һәм җәмәгать судьялары  вазыйфаларын булдыру турында” Татарстан Республикасы Законына үзгәрешләр кертү хакында” (Татарстан Республикасы Министрлар Кабинеты тарафыннан 15 гыйнварда кертелде);
     “Татарстан Республикасында җирле үзидарә турында” Татарстан Республикасы Законына үзгәрешләр кертү хакында”  (ТР Дәүләт Советы депутаты В.Н.Липужина тарафыннан 17 гыйнварда кертелде);

      “Татарстан Республикасы һәлакәттән коткару хезмәтләре һәм һәлакәттән коткару формированиеләре турында” Татарстан Республикасы Законына  үзгәрешләр кертү хакында” (Татарстан Республикасы Министрлар Кабинеты тарафыннан 17 гыйнварда кертелде);

        “Авыл хуҗалыгы билгеләнешендәге җирләрнең уңдырышлылыгы турында” Татарстан Республикасы Законының 16 статьясына үзгәреш кертү хакында” (ТР Дәүләт Советы депутаты В.П. Васильев тарафыннан 18 гыйнварда кертелде);

       “2013 елга, 2014 һәм 2015 еллар план чорына Татарстан Республикасы бюджеты турында”  Татарстан Республикасы Законына үзгәрешләр кертү хакында” (Татарстан Республикасы Президенты тарафыннан 18 гыйнварда кертелде); 

       “Федераль бюджеттан Татарстан Республикасы бюджетына бюджет кредитлары бирү турындагы килешүләргә өстәмә килешүләрне раслау хакында” (Татарстан Республикасы Президенты тарафыннан 18 гыйнварда кертелде); 

       “Татарстан Республикасында мәдәни мирас объектлары турында” Татарстан Республикасы Законына үзгәрешләр кертү хакында” (ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан 21 гыйнварда кертелде);

       “Казан шәһәре муниципаль берәмлегенең  җирле үзидарә органнарына административ хокук бозулар турында беркетмәләр төзергә вәкаләтле вазыйфаи затлар исемлеген  билгеләү буенча  Татарстан Республикасы дәүләт вәкаләтләрен бирү хакында” Татарстан Республикасы Законына үзгәрешләр кертү турында”  (Татарстан Республикасы Министрлар Кабинеты тарафыннан 22 гыйнварда кертелде);

      “Административ хокук бозулар турында Татарстан Республикасы кодексының 3.2 статьясына  үзгәрешләр кертү хакында” (Татарстан Республикасы Министрлар Кабинеты тарафыннан 25 гыйнварда кертелде);

     “Татарстан Республикасы территориясендә автомобиль юллары һәм юл эшчәнлеге турында” Татарстан Республикасы Законының 27 статьясына  үзгәреш кертү хакында”  (Татарстан Республикасы Министрлар Кабинеты тарафыннан 25 гыйнварда кертелде);

"Татарстан Республикасы законнарын һәм башка актларны  бастырып чыгару һәм аларның үз көчләренә керү тәртибе  турында” Татарстан Республикасы Законына үзгәрешләр кертү хакында”  (ТР Дәүләт Советы депутаты Л.Н.Маврина тарафыннан 28 гыйнварда кертелде);

     “Татарстан Республикасында муниципаль хезмәт турында” Татарстан Республикасы Законының 35 статьясына үзгәреш кертү хакында” (Татарстан Республикасы Министрлар Кабинеты тарафыннан 30 гыйнварда кертелде).

ҮЗ КӨЧЕНӘ КЕРДЕ:

Татарстан Республикасы Законнары
      "Торак төзелеше үсешенә ярдәм итү турында" Федераль законның 166 статьясын гамәлгә ашыру чаралары хакында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  31.12.2012,  «Республика Татарстан»  газетасында 07.01.2013 басылып чыкты);

    "Җир асты байлыклары турында" Татарстан Республикасы Законына үзгәреш кертү хакында" " (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  21.12.2012,  «Республика Татарстан»  газетасында 07.01.2013 басылып чыкты);

    "Татарстан Республикасы дәүләт теле буларак татар телен куллану турында" " (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

   "Татарстан Республикасы Җир кодексына үзгәрешләр кертү турында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

    "Татарстан Республикасында мәдәни мирас объектлары турында" Татарстан Республикасы Законының 30 һәм 38 статьяларына үзгәрешләр кертү хакында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

     "Латин графикасы нигезендә татар алфавитын торгызу турында" Татарстан Республикасы Законының үз көчен югалтуын тану хакында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

    "Татарстан Республикасы Экология кодексына үзгәрешләр кертү турында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

    "Татарстан Республикасы муниципаль норматив хокукый актлар регистры турында" Татарстан Республикасы Законының 3 һәм 4 статьяларына үзгәрешләр кертү хакында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

    "Ятим балаларны һәм ата-ана кайгыртуыннан мәхрүм калган балаларны торак урыннары белән тәэмин итү турында һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына үзгәреш кертү хакында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);

    "Административ хокук бозулар турында Татарстан Республикасы кодексының 2.2 статьясына үзгәрешләр кертү хакында" (ТР Дәүләт Советы тарафыннан 2012 елның 24 декабрендә кабул ителде, «Ватаным Татарстан» газетасында -  19.01.2012,  «Республика Татарстан»  газетасында 18.01.2013 басылып чыкты);
Февраль

ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары проектлары

“Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында” Татарстан Республикасы Законының 8 статьясына үзгәреш кертү хакында” (Татарстан Республикасы Министрлар Кабинеты тарафыннан 11 февральдә кертелде);

 “Татарстан Республикасы Бюджет кодексына һәм “Татарстан Республикасы Бюджет кодексына үзгәрешләр кертү турында” Татарстан Республикасы Законына үзгәрешләр кертү хакында” (ТР Дәүләт Советы депутаты М.Ә.Гаделшин тарафыннан 11 февральдә кертелде); 

 “Оешмалар мөлкәтенә салым турында” Татарстан Республикасы Законының 2 статьясына үзгәреш кертү хакында” (ТР Дәүләт Советы депутаты М.Ә.Гаделшин тарафыннан 11 февральдә кертелде);

 “Татарстан Республикасының дәүләт символлары турында” Татарстан Республикасы Законына Татарстан Республикасы Дәүләт гимны текстын раслау өлешендә үзгәрешләр кертү хакында” (ТР Дәүләт Советы Президиумы тарафыннан 14 февральдә кертелде);

“Татарстан Республикасы Сайлау кодексына һәм Татарстан Республикасының референдумнар турындагы аерым закон актларына үзгәрешләр кертү хакында” (ТР Үзәк сайлау комиссиясе тарафыннан 20 февральдә кертелде); 

“Административ хокук бозулар турында Татарстан Республикасы кодексының 7.3 һәм 8.1 статьяларына үзгәрешләр кертү хакында” (Татарстан Республикасы Министрлар Кабинеты тарафыннан 27 февральдә кертелде); 

 “Татарстан Республикасы Казан шәһәре буенча Татарстан Республикасы җәмәгать судьяларының суд участоклары чикләре турында” Татарстан Республикасы Законына үзгәрешләр кертү хакында” (Татарстан Республикасы Министрлар Кабинеты тарафыннан 28 февральдә кертелде);

 “Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында” Татарстан Республикасы Законына үзгәреш кертү хакында” (ТР Министрлар Кабинеты тарафыннан 28 февральдә кертелде).

ҮЗ КӨЧЕНӘ КЕРДЕ:

Татарстан Республикасы Законнары

“Казан шәһәре муниципаль берәмлегенең җирле үзидарә органнарына административ хокук бозулар турында беркетмәләр төзергә вәкаләтле вазыйфаи затлар исемлеген билгеләү буенча Татарстан Республикасы дәүләт вәкаләтләрен бирү хакында” Татарстан Республикасы Законына үзгәрешләр кертү турында” ” (ТР Дәүләт Советы тарафыннан 2013 елның 31 гыйнваренда кабул ителде, «Республика Татарстан» газетасында - 05.02.2013, «Ватаным Татарстан» газетасында 09.02.2013 басылып чыкты);

 “Федераль бюджеттан Татарстан Республикасы бюджетына бюджет кредитлары бирү турындагы килешүләргә өстәмә килешүләрне раслау хакында” (ТР Дәүләт Советы тарафыннан 2013 елның 31 гыйнваренда кабул ителде, «Республика Татарстан» газетасында - 05.02.2013, «Ватаным Татарстан» газетасында 09.02.2013 басылып чыкты);

 “2013 елга, 2014 һәм 2015 еллар план чорына Татарстан Республикасы бюджеты турында” Татарстан Республикасы Законына үзгәрешләр кертү хакында” (ТР Дәүләт Советы тарафыннан 2013 елның 31 гыйнваренда кабул ителде, «Республика Татарстан» газетасында - 05.02.2013, «Ватаным Татарстан» газетасында 09.02.2013 басылып чыкты);

“Авыл хуҗалыгы билгеләнешендәге җирләрнең уңдырышлылыгы турында” Татарстан Республикасы Законының 16 статьясына үзгәреш кертү хакында” (ТР Дәүләт Советы тарафыннан 2013 елның 31 гыйнваренда кабул ителде, «Республика Татарстан» газетасында - 19.02.2013, «Ватаным Татарстан» газетасында 20.02.2013 басылып чыкты).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Руслан МӨХӘММӘТШИН, Айгөл ЗАЛЕГДИНОВА, Дания САФИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

